
Voorwoord

God probeer steeds om die waarheid aan alle mense bring; maar slegs min wat van goeie wil is, neem haar aan. Maar wie haar aanneem, kom ook spoedig tot `n dieper geestelike kennis en moet daaruit ook die gevolgtrekkings maak, want niemand kan twee meesters dien nie.

Dit is ontsettend moeilik om teen die tradisie in te gaan en dit sal dan ook nouliks slaag. Slegs min sal hulle vrymaak van die geestelike dwaling, omdat hulle verlange na die waarheid ongewoon sterk is.

God kan egter Self geen kompromis sluit nie en kan slegs deur openbarings `n helder uitleg gee oor dwaling en waarheid.

Maar u moet self beslis en beproef en dan u beslissing ook deur dade bewys, want u bewys daarmee ook die erns van u gesindheid. 

M. G. 

Wandel u in die Waarheid? 

B.D.8074 - 7 Januarie 1962

Die wil om tot die waarheid te kom, verseker dit al vir u; maar hoe selde is so `n ernstige wil nog te vinde! Die mense neem dit, wat aan hulle as die waarheid vertel word, sonder nadenke aan en stel dan hulle gedagtes daarop in. Met ander woorde, in ooreenstemming met die oorgebringde kennis, lewe hulle óf in die lig, óf in die duister. Want slegs die suiwer waarheid kan lig skenk, terwyl die dwaling altyd die gees sal verduister.

Dit gaan hierom oor geestelike kennis, nie oor wêreldse kennis wat met bewyse gestaaf kan word nie. Hierdie kennis het egter geen invloed op die sielelewe van die mens, aan wie die aardse lewe geskenk is vir die voltooiing van die siel nie. Daarom: Begeer slegs die suiwer waarheid en u sal dit sekerlik ontvang. Maar wie kan u waarborg dat, wat u as waarheid aangebied word, aanspraak kan maak om waarheid te wees?

Dié vraag moet u steeds weer aan uself stel. U moet weet dat daar baie geestesrigtings is en dat alle rigtings hulle opvattings as die waarheid uitdra en dat almal iets anders leer. En tog kan daar maar een waarheid wees. Dus mag u nóg aan die een, en nóg aan die ander glo, sonder om na te dink, maar u moet u tot die hoogste instansie wend, naamlik tot die Ewige Waarheid Self!

U moet u bekeer tot Hom, wat bo alles staan, wat alles geskape het, wat hoogs volmaak is; wat alles weet en wat die Liefde Self is. Wat dus ook vir u, Sy skepsels wil lig skenk, omdat Hy u liefhet. Hy het die mense waarlik nie in `n toestand van geestelike duisternis geskape nie, maar het dit nie verhinder nie, toe hulle hulleself uit vrye wil in die duister begewe het, om die vors van die duisternis, Lucifer, in sy Ryk te volg nie. 

God, wat u lewe gee, wil egter nie dat u in die duisternis bly nie. Hy wil u lig gee, en te alle tye kan u dit uit Sy Hand ontvang. Hy is altyd bereid om u denke te verlig en aan u `n helder insig te gee oor alle vrae wat u besig hou. Oor alle geestelike samehang, oor die rede van u bestaan en die doel van u aardse lewe. 

En as die Ewige Waarheid Self u onderrig, kan en sal Sy u niks anders as die suiwer waarheid gee nie - en dan kan u ook met oortuiging glo; want u sal dan weet dat u in die waarheid wandel. As u ernstig na die waarheid verlang, kan u ook seker wees daarvan dat sy vir u geskenk sal word. En dit is die eerste voorwaarde, want erken die mens vir God as die Ewige Waarheid, dan sal hulle hulleself ook tot Hom wend en Hom om die stuur van die waarheid vra. Die mens open hom dan bewustelik vir die straling van lig. Hy bring die verbinding met God tot stand, wat die doel en die betekenis van die aardse lewe is; die verbinding wat eens vrywillig afgebreek was en waardeur die “skepsel in die diepte geval het, in donker troosteloosheid.”

Nou stel die mens hom dus weer bewustelik oop en laat hom bestraal deur die Liefde van God; sodat sy liglose toestand verander na `n toestand van lig en die mens nou kennis verkry, wat tot nog toe vir hom geslote was. En dat dit kan gebeur en ook plaasvind, dit kan u glo. En dat elke mens dit sou kan ervaar, mag u ook glo.

Maar hieraan is voorwaardes verbonde wat nie deur elke mens nagekom kan word nie; wat egter die regstreekse ontvangs van die waarheid self beperk, maar nie die toevoer van die suiwer waarheid op `n indirekte manier nie. Want waarlik, wie die waarheid begeer, sal dit ook ontvang. 

Maar elkeen kan homself ook so vorm dat hy die waarheid regstreeks kan ontvang, as hy maar `n lewe van onbaatsugtige naasteliefde sal lei en daardeur die gees in homself tot lewe wek, wat as deel van God in elke mens sluimer en deur die liefde tot ontplooiing gebring word. En dit, omdat hy `n deel van God is wat alles weet en sodoende die mens innerlik kan onderrig.

En daarom moet u uself tot die Hoogste Instansie wend. U mag geen genoegdoening neem met wat mense u meedeel nie - selfs wanneer hulle meen om vir die waarheid in te staan. As die waarheid ingang sou gevind het onder die mense, sou daar nie so `n duisternis op die aarde gewees het nie. Maar dat daar groot duisternis heers, is tog duidelik, anders sou daar waarlik `n harmonieuse vredige toestand op die aarde gewees het, terwyl juis die teendeel die geval is.

AMEN 

Verkeerde uitleg van die woorde van Jesus 

B.D.8688 - 28 November 1963

Die denke van die mense is aards gerig, en so lê hulle ook alles wêrelds uit wat `n diep geestelike betekenis het, wat aan hulle as geestelike lering van My kant af gestuur is; Ek, wat altyd regstreeks of deur bodes tot die mense gespreek het. Die rede van My onderrig was egter steeds net die heil van die siel. En wanneer Ek die mense aanspreek, sowel in vroeëre, asook in die hedendaagse tyd - het Ek altyd `n geestelike betekenis in My woorde gelê wat in die begin ook korrek begryp is. Maar dit het nie lank geduur nie, of hierdie geestelike betekenis was met die wêreldse vermeng, en op die laaste byna alleenlik nog op aardse wyse uitgelê.

En sodoende het My woord nooit suiwer bewaar gebly nie. Daar het handelinge en gebruike daaruit voortgekom wat nie meer aan die geestelike betekenis daarvan beantwoord nie. Daardeur het My woord sy genesende krag verloor, omdat dit nie meer My suiwer woord gebly het nie; wat geestelik van u verlang word, omdat Ek deur die vervulling daarvan, seën vir u siele verwag het, maar u mense het dit in aardse handelinge verander. U het vir elke vereiste wat Ek aan u siele gestel het, `n wêreldlike gebeurtenis bedeel en gerealiseer. U het hierdie seremonies dan sakramente genoem en `n oordrewe betekenis daaraan toegeken; sodat tallose mense nou met die grootste noukeurigheid die gestelde eise nakom en glo dat hulle vir hulle siele `n skat van barmhartigheid versamel het, deur die vervulling van hierdie gegewe menslike gebooie.

Maar dit alles is slegs vorm en skyn en derhalwe heeltemal sonder betekenis vir die voltooiing van die “siel”. Maar u mense hou met uiterste volharding vas aan sulke vorme wat u vir uself geskep het - wat egter nooit, sover dit My betref, van u mense verlang was nie. Want al My woorde wat Ek gespreek het toe Ek self as mens op aarde geleef het, het `n diepe geestelike betekenis gehad en kan nooit deur uiterlike handelinge vervang word nie. U het egter nie die diep betekenis begryp nie, en u het u ook laat tevrede stel met hierdie uiterlike gebruike, wat egter nooit enige voordeel vir u siel kan oplewer nie.   

Bedink eens welke uitwerking u aan die doop toegeken het. Bedink dat u `n eenvoudige uiterlike handeling uitvoer en dan van die geestelike gevolg daarvan oortuig is - hetsy die vrywording van die erfsonde, hetsy die opname in My kerk - of die opname in `n religieuse gemeenskap. Maar dit alles moet die mens self vir hom verwerf gedurende sy aardse lewe. Hy moet hom uit vrye wil deur Jesus Christus laat verlos van die sonde.  

Daar behoort dus meer daaraan te wees as net die handeling van die doop, wat aan `n kind voltrek word. En eweneens kan die mens hom ook weer in vrye wil by My “kerk” aansluit deur My bewustelik na te volg in sy lewe, sodat hy deur die liefde tot `n lewende geloof kan kom - die merkteken van My kerk wat deur My gestig is.  

Dink aan die sakrament van die “bieg” en die van die “altaar”, wat u daaruit gemaak het, en deur welke uiterlikhede u die vergewing van sonde verwag. Dink daaroor na hoe Ek dit opgeneem wil hê: Dat u My moet laat binnekom, sodat Ek die Avondmaal met u kan hou en u met My. En hoe u My woorde: “doen dit tot My gedagtenis” - tot `n hol frase laat verval het. Dit kan ook weer geen uitwerking op u siel hê, as u nie so `n besielde lewe in liefde lei, wat u innig deur die liefde met My verbind nie - en dat Ek dan ook Self in u teenwoordig kan wees. 

Alles wat geestelik van u mense verlang word, waarmee slegs u siel haarself moet vervolmaak, het u mense met wêreldse begrippe saamgesmelt en derhalwe iets vir uself saamgestel, waarvan u nou ywerig die reëls naleef, ofskoon dit slegs deur mense verlang word, wat dit probeer motiveer as synde My wil. 

Steeds moet u weer duidelikheid daaroor gegee word, maar hierdie verduidelikings neem u meestal nie aan nie. U kom steeds yweriger die gebooie na wat deur mense aan u gegee is, terwyl u op My gebooie van die liefde tot God en die naaste geen ag slaan nie. En daardeur verduister u u gees nog meer, sodat daar ten slotte geen moontlikheid meer bestaan dat u die verkeerdheid van u denke en handeling kan insien nie.

U het dus vir uself gebooie opgelê deurdat u, sonder teenspraak, alles as waarheid aangeneem het wat vir u as My “woord” gegee was. Al My woorde het u suiwer aards uitgelê, maar die geestelike betekenis daarvan het by u verbygegaan. En daarom het daar dwaling ontstaan, wat net uit die weg geruim kan word, wanneer u met liefde vervul is. Want dan sal dit lig in uself word en u sal sien wanneer u dwalende is. 

Dan sal alle, deur mense gegewe gebooie en sakramentele seremonies, as misleiding deur u ingesien word, wat slegs in `n verduisterde gees kan voorkom as “goddelike wil”. En u moet trag om u dan ook los te maak van elke dwaling, vanuit die insig van die suiwer waarheid, wat alleen die siel tot heil kan strek en waar dit slegs deur die mens as waarheid herken sal word wat in liefde leef, wat dus in die eerste plek My gebooie van liefde vervul en wat ook korrek sal dink. 

AMEN 

Dwaalleringe en dogmas 

B.D.8814 - 18 Junie 1964

Dit is My Wil dat u die waarheid moet versprei en daartoe behoort ook die onthulling van dwaalleringe wat My woord binnegesluip het, wat egter nie andersins kan geskied, as om die suiwer waarheid daarteenoor te stel nie. U moet uself steeds afvra wie die waarheid, wat My leer u aanbied, aan u kan waarborg?

U kan nie bloot die woorde van mense as die waarheid aanneem nie; te meer omdat u weet dat ook My teenstander daarop kan inwerk. En hy is steeds daarop uit om die mensdom in verwarring te bring. U sal ook die korrekte antwoord ontvang as dit vir u om die waarheid gaan; as u nie in dwaling wil lewe nie en My om `n antwoord vra, wat Ek dan sekerlik nie sal terughou nie.

In die eerste plek gaan Ek u vertel dat u `n vrye wil besit waarop nooit as te nimmer dwang uitgeoefen mag word nie. En Ek sal u daarop opmerksaam maak dat daar deur geen enkele kant dwang op u uitgeoefen kan word nie, nóg deur die goeie, nóg deur die bose kant - maar ook, dat u daaroor moet besin hoe u hierdie wil gebruik het. 

Gevolglik is die aanneming van elke leer, wat u onder dwang plaas as dogma, ook teen My wil. U het self die vryheid om te beslis wat u wil glo en geen mens kan u van hierdie geloofsvryheid ontneem nie. U besit ook die reg om die mees uiteenlopende geloofsrigtings teen mekaar op te weeg, sodat u uit alle geestelike rigtings dit kan aanneem, wat u goeddunk. 

Dus sal Ek die mense steeds aanspreek wat na die suiwer waarheid verlang. Want al die ander is nie geïnteresseerd nie. Dit is vir hulle om te ewe of hulle die suiwer waarheid aangebied word of nie. Hulle neem genoegdoening met die leerstellings wat van die kant van die mense tot My evangelie toegevoeg word; wat egter as totaal onsinnig herken kan word, as die mens hom net daarmee wil besighou.

My teenstander het `n baie stewige net geknoop, deurdat hy die mens tot gehoorsaamheid gedwing het, wat `n eie mening oor die geloof uitsluit, deurdat niemand dit waag om `n eie mening te hê nie, aangesien hy andersins glo dat hy hom aan `n groot sonde skuldig sal maak. En dit gaan nou hier om My wil voorop te stel, en daarom maak Ek u dus op die vrye wil opmerksaam, wat u gevolglik eenkant moet plaas as u uself aan menslike gebooie onderwerp. 

So is die werk van die Gees in die mens ook onbekend aan u - wat enige middel gebruik om u in die besit van die waarheid te stel. U glo nie meer dat Ek u self die waarheid wil binnelei nie – en so wys u al die verkreë kennis af. En tog is hierdie kennis net die waarheid en lê elke dwaalleer bloot. Maar solank u uself nog aan `n gebod onderwerp wat ooreenkom met Satan se wens, sodat u nie vry kan kies vir `n leerstelling wat deur u as korrek gesien word nie; en solank u uself nie kan vrymaak van iets wat Ek self nooit van u sou eis nie, solank sal u `n slaaf wees en dus ook heeltemal onvry. Want selfs Ek sal geen mens dwing om die waarheid aan te neem nie, wat hulle as sodanig nie herken nie - omdat Ek die mens `n vrye wil gegee het.

U bring nou hierteen in dat die mens tog in `n bepaalde gedagterigting opgevoed moet word, hou u dan aan die twee gebooie wat Ek self aan die mense op aarde geleer het. Probeer net om hulle in die gebooie van die liefde te onderrig, dan het u alles wat die mens nodig het vir die voltooiing van sy siel. Want eers dan sal dit weer blyk wie die ernstige wil het om in die liefde te lewe. En hulle sal dan ook die werk van My Gees in hulle ervaar. Hulle sal dan self met die waarheid bekendgemaak word, met die kennis van die betekenis en die doel van die skepping, met die betekenis en die bedoeling van die aardse bestaan, en die rede en die betekenis van die verlossingswerk van Jesus Christus, waarsonder geen mens salig kan word nie. 

U is daarom Christene met `n lewende geloof wat lewe in navolging van Jesus en wat ten volle oortuig is van die krag van die verlossingswerk. - Christene wie Ek tot My kerk kan reken en waarvan Ek self die Stigter is. So sal u ook waarlik die stem van My Gees kan verneem wat u duidelikheid kan gee oor die baie dwaalleringe wat daar in die wêreld te vinde is en waarteen Ek steeds weer ten stryde sal trek.

Want slegs die waarheid voer na My toe en slegs deur die waarheid kan u salig word. Daarom sal Ek steeds weer aan My aanhangers op aarde die waarheid laat toekom, en hulle gelyktydig die opdrag gee om haar in die wêreld uit te dra, want die mens moet in die waarheid wandel – as hy salig wil word.

AMEN 

Vir die na God soekende mens, is dwaalleringe `n versperring 

B.D.2372 - 17 Junie 1942

Die geestelik soekende mens is in `n sekere sin nie vry, as hy hom nie in sy gedagtes kan losmaak van dwaalleringe, wat van menslike kant aan hom verkondig word nie, en wat nie ooreenstem met die suiwer waarheid nie. Sulke leringe hinder hom om tot ware insig te kom, en so stel hy daardeur vir homself `n grens aan sy kennis. Want voordat hy hom nie vrygemaak het nie, kan die suiwer waarheid nie vir hom aangebied word nie - of, as dit vir hom aangebied word, herken hy haar nie as sodanig nie. 

Weliswaar kom God die soekende mens tegemoet, maar Hy wil sonder bedenking aangeneem word. Verkeerde menings is egter versperrings wat deur die mens opgestel is, wat in `n sekere sin nog `n skeidsmuur tussen God en die mens beteken. Elke verkeerde leerstelling wat die mens nie wil opoffer nie, is so `n versperring wat die mens nog van God skei. God sal nou wel die mens aanspoor om die hindernisse uit die weg te ruim, dit wil sê daar word van die kant van die mens gewerk aan sy oortuiging deurdat daar afkeurende kritiek teen hierdie dwaalleringe ingebring word wat die mens moet beïnvloed om hierdie leringe te verwerp.

Doen hy dit, dan sal hy ook spoedig die ware insig hê. Want nou word hy deur God Self onderrig, wat aan hom die korrekte opvattings laat toekom, wat hy nou ook bereidwillig aanneem. Solank hy egter in sy verkeerde sienswyses volhard, sal dit nie in hom lig word nie. Hy sien dan nêrens `n samehang nie, omdat sy kennis maar gebroke is, en nie voldoende om die medemens te onderrig nie. Want net hy kan gee wat dit ook besit – maar hy kan dit nie doen as hy egter self gebrek het nie.  

Hoe gewilliger die mens dus is om die korrekte weg bewandel, dit wil sê, om die goddelike wil vervul, hoe sekerder sal God hom tot insig bring. Maar meestal duur dit `n langer tyd voordat sulke hindernisse, wat die insig onmoontlik maak, uit die weg geruim word. Daarom moet met alle geduld gepoog word om aan die mense hulle verkeerde menings te weerlê. En die liefde tot die medemens bring dit ook tot stand, sodra `n mens self in die waarheid wandel, en die waarheid dus ook verder kan gee.

Die mens wat die waarheid besit, sal steeds oorwinnaar wees, want die waarheid is uit God - en God kan nooit die mindere wees nie. Wie dus God soek, sal Hom onherroeplik vind, want Hy sal Hom bekend maak aan iedereen wat ernstig trag om Hom te vind.

AMEN 

Duidelikheid oor sakramente 

B.D.8692 - 4 Desember 1963

Ek wil u verder onderrig met die doel dat u uself van die dwaling moet losmaak, wanneer u duidelikheid ontvang oor die feit dat u My woord tot nog toe slegs wêrelds begryp het - maar nie geestelik nie. U moet weet dat uiterlike seremonies nie voldoende is om My Gees te openbaar nie, en dat iemand ewemin deur uiterlike seremonies aangestel kan word in `n amp om te onderrig, of in die amp as leier of hoof van `n gemeente.

Baie is geroep, maar weinig is uitverkies. En hierdie weiniges gee Ek self die opdrag vir die amp. Ek self plaas hulle in die posisie waaruit hulle kan werk vir My en My Ryk. Maar Ek stel ook voorwaardes aan so `n mens wat Ek uitverkies, sodat hy geskik sal wees om sy medemens as leraar en leier te dien. My Gees moet in hom kan werk, omdat hyself in die waarheid wandel, waardeur hy My plaasvervanger op aarde sal wees, wat in My Naam, volgens My Wil en deur My Self gelei word om sy amp uit te oefen. 

Dit is nie te ontken dat daar ook onder hulle, wat hulle My “plaasvervangers” op aarde noem, enkeles is wat ooreenkomstig My wense lewe en wat nie anders wil as om My te dien nie. Maar ook hulle is deur My self in hulle amp aangestel, maar nie so dat hulle eers deur uiterlike handelinge wat deur ander uitgevoer is, tot My dienare geword het nie. Want hulle roeping is `n innerlike aangeleentheid van die vrye wil, wat hulle heeltemal aan My oorgee, sodat hierdie mens nou innig met My verbonde kan wees deur die liefde, sodat Ek nou self die amp aan hom kan opdra wat hy moet beklee.  

Hierdie innige oorgawe en hulle lewe in liefde, verseker dan ook die ontwaking van die gees in hulle, en dan dring hulle ook in die waarheid deur. Hulle verset hulle dan teen elke dwaling, teen die misvorming van dit wat van My uitgegaan het. En ten laaste sal hulle hulleself losmaak van hulle wat in die dwaling volhard. Dit sal vir u nou begryplik wees dat u My ware verteenwoordigers nie dáár sal vind waar die mense meen dat hulle iets is en hulleself ag nie. Want hierdie, deur die wêreld erkende verteenwoordigers, sluit hulleself daardeur van My diens uit, omdat hulle die dwaling verdedig en die waarheid nie ernstig soek nie. Hulle kan nie My dienare en plaasvervangers wees nie, omdat hulle in dwaling verkeer en niks doen om in die besit van die waarheid te kom nie.

Sodoende sal u nou ook goed weet wat u van die sakrament van die priesterwyding moet dink. Want al is `n mens van goeie wil, dan moet hy dit ook bewys dat hy aan My sy bereidwilligheid toon om heeltemal in My Wil op te gaan. En dit beteken om, die vertwyfeling wat in hom opduik, te ondersoek, wat Ek self in sy hart lê - sodat hy nader aan My en die waarheid kan kom. Deins hy egter daarvoor terug om oor hierdie vertwyfeling na te dink, dan hou hy homself met geweld vir die gek. Hy sou tot die lig kan kom, maar hy sluit sy oë daarvoor, en so is sy hart nie vir My geopen nie, sodat Ek `n ligstraal daarin sou kon laat val nie. 

Die mense kan nie beweer dat dit selfs vir `n mens, wat ernstig na My verlang, nie moontlik is om hom van die dwaling los te maak nie. Want u almal ken My mag en liefde, wat elkeen waarlik bystaan wat hulle genoop voel om My, die Ewige Waarheid te soek, maar eers moet u uself laat onderrig. U moet op hoogte gestel word van die suiwer waarheid, van die aktiwiteite van My teenstander en van die dwaling waarin hy u verstrik het. U moet dus die ernstige wil hê om van hom vry te kom, en daartoe moet u tot My om bystand bid.

Glo u nie dat Ek u die bystand sal gee nie, terwyl dit tog altyd My strewe was om u mense uit die duisternis van gees te verlos en u lig te gee? En as u u verstand vanuit `n goeie wil laat werk, dan moet u tog die ongeloofwaardigheid insien van wat van u geëis word om te glo. 

U het egter verstand gekry, anders sou u uself nie kon onderskei het van `n dier, wat nie vir sy handelinge verantwoordelik gestel kan word nie. Maar u moet eendag rekenskap aflê, of en hoe u u verstand gebruik het. Want die verstand kan u help om tot ware insig te kom, aangeneem dat u wil goed is en u na die ware lig verlang. Ek lê steeds weer nadruk daarop, dat die twyfel aan die waarheid oral daar sal wees waar uiterlike handelinge `n geestelike resultaat moet verseker.

Dus sal u siel ook nooit so `n resultaat kan bekom nie, hetsy op aarde of in die hiernamaals, as sulke uiterlike handelinge aan die mens, voor sy heengaan, voltrek word, wat niks anders as seremonies en gebruike is nie - maar sonder enige waarde vir die siel.

Ek self ken elke siel afsonderlik en waardeer haar volgens die graad van haar liefde. Want slegs dit is deurslaggewend vir die vlak van lig waarin die siel sal binnegaan na haar liggaamlike dood - as sy nie in die Ryk van die duisternis binnegaan nie, omdat sy heeltemal sonder liefde is en daardeur aan hom behoort wat die ryk van die duisternis beheers.

AMEN 

Uitleg oor die waterdoop 

B.D.8643 - 13 Oktober 1963

U begryp nog steeds nie die geestelike betekenis van My woord nie. U lê die woorde uit volgens u verstand en u is daarom ook nie in staat om die korrekte resultate te behaal nie. U kan nie begryp wat Ek vir u wou sê nie, toe Ek tot u gespreek het: “Doop hulle in die Naam van die Vader en die Seun en die Heilige Gees! “ 

Onder “doop” verstaan u steeds maar net die onderdompeling in water. `n Uiterlike vorm wat die mense gebruik om hulle gehoorsaamheid teenoor die gebod van die doop te kenne te gee, terwyl hierdie vorm eenvoudig ook maar net `n uiterlike begeleidingsvorm was en is - maar nooit die eintlike kern van My gebod raak nie. Want die waterdoop van hulle bring tog sekerlik geen enkele verandering in die mens teweeg nie, wat u tog wel sal moet toegee. Eers die ontvangs van die gawes, die gawe van dit, wat van die Vader, van die Seun en van die Gees uitgaan, wat blyke gee van die Liefde van die Vader, die Wysheid van die Seun en die Krag van die Heilige Gees, dit kan `n verandering in die mens teweegbring. En dit is eers die ware doop wat elke mens moet ontvang om sy doel op aarde te bereik, naamlik om hulle te vervolmaak - om hulle vir ewig met My te kan verenig.

Die Vader - die Liefde - is `n ewige vuur waarvan die Lig van die Wysheid - die Seun - uitgaan, en dan moet die Krag van die Gees hom ook openbaar. Die mens, as `n swak skepsel, moet so met liefde en wysheid vervul wees dat hyself nou weer tot krag en vryheid kan kom. Hy moet vol wees van My Gees, dus liefde – wysheid en geesteskrag moet hom kenmerk as goddelike skepsel, wat tot die volmaaktheid teruggekeer het. Die mens moet onderdompel word in die see van My ewige Liefde. Hy moet binnegelei word in alle Waarheid, wat altyd sal geskied deur My Wil - My krag en My oorgrote Liefde.

Doop hulle in die Naam van die Vader, bied hulle My woord, wat wysheid in haar dra, in liefde en maak daardeur die werk van die Gees in die mens moontlik, wat egter die werk in liefde vooropstel, omdat die uiting van My Gees die skenking van My liefde is, wat in die toevoer van wysheid, van `n waarheidsgetroue kennis - tot uitdrukking kom. 

Liefde - Wysheid en Krag - daaroor moet u mense volgens waarheid ingelig word. En hierdie duidelikheid is `n “ware geestelike doop”, - wat egter nie deur `n onderdompeling in water vervang kan word nie. Begryp dit tog, julle mense, dat u uself nie aan uiterlike vorms moet bind nie. Begryp dat Ek waarlik geen uiterlikhede van u verlang nie, maar dat Ek altyd net dit waardeer wat in gees en in waarheid gedoen word. 

En as u nou as bewys van u korrekte denke, My doop deur Johannes in die Jordaan aanvoer, dan moet u daaraan dink dat die mense destyds nog maar weinig van My geweet het en in die tyd baie waarde geheg het aan uiterlike handelinge - en daar eers `n bepaalde graad van rypheid by iemand nodig was, om dit van die doop in `n geestelike betekenis duidelik te kan maak. Bowendien het die mense, deur hulle wil om hulle deur Johannes te laat doop, hulle liefde tot Hom bewys, en daarmee ook die verlange om hulle met hulle God en Skepper meer vertroud te maak. 

En in dié tyd was dit reeds `n belangrike geestelike sukses, en so onderwerp Ek Myself ook aan hierdie handeling, om die werk van My voorloper Johannes te bekragtig. Want dit sou in die tyd geen sin gehad het om hierdie uiterlike handeling as onbelangrik vir die mense uit te lê nie, omdat hulle nog geen begrip van die suiwer geestelike waarheid sou kon gehad het nie. Die waterdoop het hulle geen skade gedoen nie, maar het dan eers nuttig geword, toe hulle die woord van God, dus My woord wat Johannes hulle gebring het, aangeneem het.   

En so sal elke mens ook nou die doop ontvang, as hy My woord wat My eindelose Vaderliefde hom laat toekom, aanneem, daarvolgens leef en daardeur tot Wysheid - wat van die Liefde uitgaan - kom. Sodat My Gees nou ook in hom gewek kan word, wat weer Lig en Krag is en in die mens werk. Die waterdoop kan dus nie die plek inneem van dit alles nie, maar wat altyd slegs net `n simbool sal bly, `n uiterlike vorm waar die mens egter nie van wil afwyk nie, omdat hulle alles na buite toe aanskoulik probeer maak en hulle nie tevrede stel met die waarde van `n suiwer geestelike belewing nie.

Ek kan net weer vir u sê dat alle uiterlike handelinge en gewoontes geen waarde het nie. Dat Ek nooit `n mens beoordeel op wat hy na buite laat gebeur nie; maar dat alleen die innerlike houding tot My en My woord deurslaggewend is. Want sodra die mens My woord aanneem, dit aanvaar en dan sy lewenswandel volgens die woord lei - sal hy ook op hierdie aarde nog sy voltooiing bereik.

Want My woord is “die water van die lewe” wat uit die Oerbron stroom. En in dié water moet u onderduik (onderdompel word). En dan sal die water ook uit u liggaam stroom. U sal dan die doop van u gees belewe, wanneer die gees in u tot lewe ontwaak. As Liefde, Wysheid en Krag u deurdring en u weer die oerwese word soos wat u was, dit wat u van die begin van die tye af aan was. As u deur die “water van die lewe” die Ewige Lewe bereik, wat u dan vir ewig nie meer sal verloor nie.

AMEN 

Wat word onder doop verstaan? 

B.D. 6611 - 1 Augustus 1956 

U kan die groot barmhartigheid om die woord te ontvang, nie besef nie, - tog word elke vraag van u deur My beantwoord - en elke twyfel in u word verdryf, wanneer u uself maar tot My wend om duidelikheid. Weliswaar beantwoord Ek sulke vrae ook deur gedagtes, maar u is nie altyd seker daarvan of die gedagtes aan u, deur My gegee is nie - en dan word u vertwyfeling ook nie verdryf nie, terwyl die woord wat aan u van Bo af gestuur word, u gelukkig maak, sodra u `n beroep op die barmhartigheid van die ontvangs van My woord maak.

Daar is soveel vrae wat u besighou en `n gelowige bede tot My sou voldoende wees om u uitsluitsel te gee. Maar u rig baie selde so `n bede tot My - u is dus ook nog nie bewus van die groot barmhartigheid wat u mag gebruik nie. 

Elke mensesiel het `n “deeglike reiniging van `n bad” nodig, wat haar van alle afvalstowwe bevry, wat haar verfris en weer tot lewe bring en wat haar bekwaam maak vir die arbeid wat sy op aarde moet verrig. En elke mensesiel moet bereid wees om hierdie reiniging deur haarself uit te voer, of oor haar heen te laat gaan - in die besef dat sy voorheen eers nie so was soos wat Ek haar wou gehad het nie, soos sy moes gewees het om My te kan nader en ewig by My te wees.

So `n reinigingsbad moet egter nie suiwer uiterlik opgevat word nie. Dit is `n daad wat hom innerlik moet afspeel, wat hoogstens daaraan uiterlik te herken is dat daar in die wese van `n mens `n verandering hom voltrek; wat hom egter ook die sekerheid gee dat hy hom uit `n moeras omhoog gewerk het, om deur `n verfrissende bad te gegaan het en nou volkome gereinig daaruit te kom.

Water wat egter helder is en `n verfrissende uitwerking het, kan geen lewelose water wees nie. Dit moet `n vloeiende, lewende stroom wees, water wat die krag het om te reinig en weer tot lewe te bring.

Die lewende water het u dus nodig. Weet u egter wat onder “lewende water” verstaan moet word?

Weer nooi Ek u steeds uit om na die “Bron” te gaan waaruit die lewende water stroom. Weer wil Ek dat u steeds die “see van My liefde” ingaan, dat u daarin onderduik en dat u uself deur My Self laat doop met My woord. Alleen dit het die krag om `n verandering in u te bewerkstellig. Dit reinig u siel en laat haar opnuut lewe. Die woord gee u eers die ware lewe. 

Toe Ek dus vir My dissipels gesê het: “Doop hulle in die Naam van die Vader, die Seun en die Heilige Gees” is daaronder niks anders te verstaan nie, as dat hulle My woord in My Naam aan die mense moes bring nie - die lewende water wat in My sy oorsprong het, dat hulle dus na die Bron moes gaan. Die Liefde Self - die Vader - bied dit aan u. Hy bied u dit, waardeur die diepste Wysheid - die Seun, te bereik is, wanneer u die woord in u ontplooi en daardeur die gees in u tot lewe wek, wat u die helderste insig skenk. U siel het dus My woord nodig; want dit het net so `n uitwerking soos die van helder, natuurlike water op die liggaam, sodat sy versterk uit die bad kan stap, geskik vir elke taak wat dan van haar verlang word.

En so moes My volgelinge die water - My woord, aan alle mense bring. - In liefde moes hulle iets kosbaars aangebied word, omdat dit weer liefde in hulle ontsteek en so die gees in hulle tot lewe wek. Lewende water het egter sy oorsprong in My. Ek self is die Bron waaruit die lewende water stroom. En daarom moet elke mens afdaal in die “bron van My Liefde”, om goddelike Wysheid te ontvang en om dit ook te kan deursien deur die Gees. 

Dit is “die doop” wat elke mens moet ontvang om lid van die kerk van Christus te wees - die kerk wat Ek self op aarde gestig het. En daartoe is eerstens u vrye wil noodsaaklik, wat vry moet beslis om in die waterstroom van My liefde af te daal, My lewende woord aan te neem en daardeur die siel aan `n reiniging te onderwerp wat My teenwoordigheid dan moontlik maak. 

My woorde is altyd net geestelik te begryp, want nooit sal `n uiterlike handeling die wesenlike innerlike omvorming, die loutering van die siel, tot stand bring nie. En daarom moet u mense steeds probeer om die geestelike betekenis van My woorde te deurgrond, wat vir u egter heeltemal duidelik sal word, wanneer u My Self om duidelikheid vra. En wanneer u verlange daarna eg bedoel is, sal u nie anders kan as om dan korrek te dink nie. 

Dan neem u ook egter My woord sonder weerstand aan, as dit deur My volgelinge aan u gebring word - en dan dompel u uself in “My goddelike liefdestroom” - dan ontvang u die ware doop. My liefde vervul u dan met My Gees en voer u binne in die waarheid. Liefde, Wysheid en Krag is nou ook deel van u siel, wat haar laat doop met die “water van die lewe en van die liefde”. 

AMEN 

Die opstanding van die vlees 

B.D. 6000 - 13 Julie 1954

Die leer van die “opstanding van die vlees” soos u, mense, haar graag sou wil verstaan, word ongegrond wanneer u al ietwat met die geestelike kennis bekend geraak het; wanneer u nader aan die waarheid gekom het en probeer om die betekenis van al My woorde geestelik te verklaar. Want wat Ek vertel het is waarheid, wat ewig onveranderlik sal bly bestaan. Maar die betekenis wat u meen om daarin te lees, het Ek waarlik nie in My woord gelê nie. Vir elke mens wat ernstig na die waarheid soek, moet dit egter moontlik wees om die geestelike betekenis van My woorde te begryp. Wie My self om duidelikheid vra, wie dus probeer om na die waarheid deur te dring, sal ook spoedig helder en duidelik die geestelike betekenis van die woord insien en hy sal nie meer in letters bly vassteek nie.

Die “opstanding van die vlees”. Hierdie woorde beteken vir u mense dieselfde as die lewe na die dood. En vir u mense beteken “lewe” dieselfde as liggaamlik rondloop. So lê u hierdie woorde uit, solank as wat u gees nog nie ontwaak het nie, en solank dit nog vir u onbekend is wat eintlik onder “lewe” te verstaan is. Mense wat nie aan `n voortlewing na die dood glo nie, dink dat hulle bestaan eindig met hulle liggaamlike dood. Vir hulle beteken die verblyf in hulle liggaamlike omhulsel “lewe”. Hulle weet weliswaar dat hulle die omhulsel deur die dood verloor, maar hulle glo nie aan `n driedelige, liggaam, siel en gees nie. Vir hulle bestaan alleen net die liggaam - die vlees - en met die dood daarvan hou vir hulle die begrip “lewe”, op om te bestaan.

Die “opstanding van die vlees” beteken vir hulle die opstanding van die liggaam. Hulle verstaan daaronder alleen hulle liggaamlike omhulsel. En vir hulle is die leer van die “opstanding van die vlees” moeilik om te verteer, terwyl van kerklike kant geëis word dat hulle dit moet glo. En tog kan hierdie leer ook nog tot `n seën wees, as die mens daardeur aan `n “opstanding” - aan `n lewe na die dood glo. Want deur dit te glo, verander hy miskien ook sy wese en hierdie verandering kan tot sy ontwaking lei, tot `n deurstraling met My Gees. Dan sal hy ook die woorde “opstanding van die vlees” snap en dan snap hy ook die geestelike betekenis daarvan. 

Opstanding beteken: Vanuit die dood tot die lewe ontwaak, opstaan uit `n toestand van slaap - om uit die donker in die lig te tree. En so sal ook alles aan die daglig kom, wat voorheen in die donker van die geestelike nag verborge gelê het. Dit verrys en openbaar homself, dit word lewend om te getuig. In `n toestand van dood geskied niks waarvan getuienis afgelê kan word nie. Maar wat in die lewe geskied - in die toestand waarin u op aarde in die vlees leef, dit openbaar hom dan en staan op om vir of teen u te getuig. Egter nie dat die materiële vleeslike liggaam weer uit die stof opstaan om u opnuut te beklee tot `n nuwe lewe nie.

Want die vleeslike liggaam is slegs `n verganklike omhulsel vir die siel, wat egter onverganklik is en nie kan sterwe nie. Wat wel “geestelik dood” kan wees by die afskeiding van hierdie aarde, maar ook in die hiernamaals nog tot lewe kan ontwaak, wat dus ook nog kan “opstaan” as sy die weg tot My in Jesus Christus vind en Ek haar so weer lewe kan gee.

In Jesus Christus het ook Ek, “vlees” aangeneem toe Ek op die aarde aangekom het - en ook dié “vlees” moes die aardse dood deurstaan. Maar Ek het uit die dood opgestaan om aan u mense te toon dat ook u lewe nie met die dood van die liggaam beëindig is nie, dat u siel ook kan opstaan en vir ewig lewe. 

Ek laat egter as teken van die waarheid van My woorde, ook My liggaam opstaan. Nogtans was dit geen opstanding van die vlees nie - want My liggaam was vergeestelik. Die siel het `n geestelike kleed aangetrek, sy het alle geestelike substansies van die aardse liggaam onttrek, omdat dit deur My lewe en sterwe reeds volkome vergeestelik was.

Die stoflike substansies van die liggaam, wat eintlik net so `n geestelike substansie is, het hulle eindbestemming reeds op aarde bereik en kon hulle so by die siel aansluit. En omdat Ek dit so gewil het, kon dit sigbaar geskied, tot versterking van die geloof van My dissipels.

En omdat wat geestelik volmaak is, nie aan die aarde gebonde is nie, kon Ek My tot geestelike sfere verhef toe Ek ten Hemel gevaar het. En so sal ook u mense, na u opstanding `n liggaam hê, `n geestelike kleed, maar dit sal lyk soos wat u vlees was, want wat u gesaai het, sal u maai. As u gesondig het in die vlees, dan sal u sielekleed dit verraai. Het u goeie dade en werke verrig, dan sal u “straal” en so vir iedereen kenbaar wees. Maar nooit sal u siel weer die swaar aardse kleed optel, wat slegs vir hierdie kort aardse tydperk u verblyfplek was, om haar opdrag in die materiële wêreld te vervul nie.  

Wie die betekenis en die doel van die materiële skepping ken, die ontwikkelingsgang van die gevalle geestelike deur die skepping met die doel om op die weg omhoog te gaan na My, het hierdie duidelikheid nie meer nodig nie. Maar hy moet die leer van die “opstanding van die vlees” - wat onsinnig is deur verkeerde uitleg, ook kan weerlê. As u egter beslis van die opstanding van die “vlees” wil spreek, neem dan met hierdie uitleg genoeë: Dat My woord sal opstaan om te getuig, vír of teen u.

Want Ek is die vleesgeworde woord en Ek benader elke mens in die woord. En wanneer die laaste dag gekom het en u almal voor die Regter moet verskyn, dan sal My woord vir u tot `n oordeel word, ook u wat My woord aangeneem het, maar dit, na gelang van u eie wil, gebruik het. Die vlees sal opstaan, want dit was aan u as voedsel aangebied. U moet “My vlees eet en My bloed drink” - dit wil sê, u moet dus My woord hongerig aanneem en u daardeur laat versterk. Want u sal verantwoording teenoor My moet doen van hoe u My liefdegawe benut het.

Hierdie uitleg is heeltemal volgens die waarheid. Dit moet u aanspoor om u lewe in die vlees op hierdie aarde goed te gebruik, deurdat Ek Myself vir u te ete en te drinke laat gee; Ek, wat die woord van die ewigheid is, wat vir u ontwil “vlees” geword het. Uit beide uitlegte sal ware wysheid u tegemoet straal, selfs as u nog nie met die geestelike kennis deurtrek is nie. En elke uitleg van My sal u bereidwillig aanneem as u `n ontwaakte gees het. Want elke een sal u bevredig, terwyl die verkeerde uitleg van My woord `n afkeer in u sal opwek of opgewek het, omdat die verkeerde uitleg afkomstig is van My teenstander, wie se doel dit is om die gedagtes van die mense te verwar, hulle van die waarheid af te wend en om alle geloof in `n lewe na die dood van hulle te ontneem.

So `n verkeerde uitleg getuig ook van die geestelik lae vlak van die mense, in die besonder egter van hulle wat My woord aan die mense bring, maar self nog nie in die geestelike betekenis van My woord deurgedring het nie. Die letterlike maak dood - maar die gees maak lewend. En vir hierdie Gees moet u almal vra. U moet bid dat u denke verlig word en u moet strewe na die suiwer waarheid, en u gebed sal dan waarlik weerklank by My vind.

AMEN 

Die letter maak dood - dooie verkondigers van die woord 

B.D.7884 - 3 Mei 1961

Dit is die gees wat lewend maak, en elke letter wat met `n onontwaakte gees gelees word, maak dood. Dit sal dan selfs vir die mens onbegryplik bly, as sy verstand, nog so ingespan, probeer om die betekenis daarvan te deurgrond. En dit is wat tot baie dwaling gelei het; wanneer My woord vertaal word, of die mense word geleer deur hulle, wat self nog nie geestelik ontwaak het nie; wat hulle verstand daar laat oorheers waar alleen die hart kon oordeel, wanneer My Gees Hom hierdeur sou kon uiter.  

Ek kon dus self nie meer deur baie predikers tot die mense spreek nie, want hulle kom veel eerder met leerstellings en toeligting wat van hulleself was en wat nie meer met die waarheid ooreenstem nie. En so het die betekenis van die evangelie, wat Ek self op die aarde geleer het, met verloop van tyd steeds meer en meer misvorm geword. Maar min lees nog My woord met `n ontwaakte gees en haal ware nut vir hulle siel daaruit.

Vir die ander bly My woord egter sonder uitwerking van krag. Hulle hoor dit wel aan, maar omdat hulle dit nie korrek begryp nie, lewe hulle ook nie daarvolgens nie, en kan daarom ook nie tot `n ontwaking van hulle gees kom nie. Te meer, omdat daar, van die kant van die predikers, nouliks melding gemaak word oor die “werk van die Gees in die mens”, omdat hulle self geen begrip daarvan het nie, omdat hulle dit self nie weet dat dit `n regstreekse gevolg is van `n lewe in liefde nie. Maar hulle sou hulleself daarvan kon oortuig, as hulle verlig sal word, as hulle self in liefde sou lewe. 

Hulle lees weliswaar dikwels die stelling in die Bybel: "Die letter maak dood, maar die gees maak lewend” - maar hulle weet nie wat daarmee bedoel word nie - want hulle het nog nie geestelik ontwaak nie. En daarom kan byna alleenlik nog maar van `n dooie Christendom gespreek word - en daarom beteken ook My woord, wat in die Boek der boeke staan, nie meer veel vir die mense nie. Daarom het die geloof swak en kragteloos geword, omdat die krag van die lewe daarin ontbreek. Want die geloof kan eers lewendig word deur die liefde, want slegs die liefde wek die gees op tot lewe.

En as daar maar een teer plantjie uit die warmte van die liefde ontspring het, dan sal dit ook spoedig sterk en kragtig word. `n Lewende geloof sal daaruit voortkom, dit sal alles tot lewe wek wat tot nog toe dood was in die mens. Die siel sal haar verhef en die geestesvonk op haar laat inwerk. Sy sal tot lewe kom en die lewe nou vir ewig nie meer verloor nie.

Dan sal die mens egter ook elke woord, wat sy oorsprong in My het, begryp. Hy sal die dwaling van die waarheid kan onderskei en in geen geval meer in dwaling verval nie, want die Gees onderrig hom nou. Leë letters beteken niks meer vir hom nie, want hy ken nou die geestelike betekenis van die woord. En elke woord wat eens van My uitgegaan het, sal hom nou ook lewe skenk en bereik dan sy oor en sy hart.

Dan is hy waarlik geen dooie Christen meer nie, en sal dan ook vol lewe van My getuig. Hy sal hom nie alleen van die woorde van die Skrif bedien nie, maar ook die geestelike betekenis daarvan kan verklaar. Hy sal in waarheid `n leraar wees vir sy medemens volgens My wil, want hy laat nou toe dat Ek self in hom is en My kan uiter deur die Gees, wanneer hy sy medemens onderrig.

En dit is My ware dienare wat in My opdrag werksaam is. Want `n verkondiger van My woord, wat slegs die letters ken, maar die geestelike betekenis daarvan nie verstaan nie, noem Ek nie My dienaar nie. Hy het homself aangestel, maar het nie eers sy benoeming deur My waardig gemaak nie - wat vereis dat die gees van hom wat vir My werksaam wil wees, tot lewe gewek is.

Maar sodra `n “nog onontwaakte prediker” nie net die liefde aanleer, wat die wese van My evangelie is nie, maar self ook moeite doen om in die liefde te lewe, sal hy ook die gees in hom tot lewe wek. En dan sal hy ook `n dienaar wees wat vir My welkom is en deur wie Ek dan ook kan werk. Deur wie Ek die mense dan self kan aanspreek, wat dan ook die krag van My woord duidelik sal bemerk.

Daardeur sal ook weer ander tot lewe kom, wat hulle laat wek, wat My met `n ernstige wil sal soek en die krag van My Gees afsmeek. En My ware dienare herken u altyd hieraan, dat hulle hulleself beywer om volgens My woord te lewe - hulle sal deur `n lewe in liefde die gees in hulle tot lewe wek, hulle sal geen dooie verkondigers van My woord wees nie - maar van My getuig vanuit die volheid van die lewe.

AMEN

Welke kennis is beperk? 

B.D.8769 - 3 Maart 1964

U, wat wil opkom vir My en My woord, u moet ook self korrek onderrig wees. U moet alles weet wat nodig is om onderrigtend werksaam te wees, om elke vraag te kan beantwoord en om elke teenwerping die hoof te kan bied. En hierdie kennis is nie beperk nie - selfs as u nie dit tot in alle detail kan aanbied nie, omdat u nog nie in staat is om die diepste wyshede te begryp nie.

Maar u word vertroud gemaak met alle samehang. U word steeds weer duidelikheid gegee oor dit waarvan u nie heeltemal op hoogte is nie. Maar dit alles met die beperking wat Ek u gee wat u werklik nodig het; wat Ek egter ook weet watter kennis vir u bestaan op aarde geen doel of betekenis het nie, en dit daarom van u weerhou. Die mense van hierdie wêreld gebruik graag algemene segswyses wanneer u aan iets ontbreek, in plaas van om, wat dit aanbetref, uself in te span en dit wat by u ontbreek, van My af te smeek. Daarom gebruik u dikwels die gesegde: “Ons kennis is beperk”, wat wel waar is, wanneer u die mensdom in die algemeen beskou en ook die mense wat weliswaar met `n skerp verstand begaafd is – maar wat net probeer om aardse probleme op te los. Want dit sal hulle nog aan baie kennis ontbreek, solank hulle nie deur die gees in hulleself onderrig word nie. Gaan dit egter oor die toestuur van geestelik kennis en dan dus oor diegene wat van My die opdrag het om die waarheid te versprei, dan is dit ook seker dat hulle op hulle missie voorberei sal word deur My - dus opgelei word. En dan sal Ek hulle ook laat toekom wat hulle vir hulle amp nodig het. 

En dan is u beswaar waarlik nie korrek nie, want hulle sal u op alle vrae `n antwoord kan gee, tensy, hulle die dwaling teenoor u verdedig met die bewering om eweneens deur My onderrig te wees. Maar dan sal Ek sekerlik tussenbeide kom en die korrekte toeligting aan My dienare laat toekom. Want daar is niks waaroor u mense nie duidelikheid oor kan vra nie, want Ek wil dat u mense in die waarheid wandel - en daarom sal Ek `n volledige geestelike insig stuur aan hulle wat vir My werksaam is en die waarheid moet versprei.   

Die teenwerpinge dat, alles wat Ek u voorlê nie in die Bybel staan nie, is maar net in soverre korrek, dat dit ook gladnie alles kan bevat nie, omdat die boek wel vir alle mense toeganklik moes gewees het, maar nie elkeen is vir diepere waarhede ontvanklik nie, of in staat om dit aan te neem nie. Maar die lewenswandel van elkeen persoonlik bepaal ook die graad van sy insig in die Heilige Skrif en daarom sal dit steeds so gesteld wees dat die bereidwillige ryper mens, ook uit die Skrif kan lees wat die ander nie daar kan uithaal nie - omdat sy gees nog nie ontwaak het nie. 

En omdat die “boek van die vadere” vir die mens nie meer dit is wat dit moet wees nie, naamlik My woord, daarom laat Ek My self steeds weer opnuut hoor en wel aan hulle wat My invloed op hulle toelaat. Ek gee hulle dus duidelikheid oor dinge wat nie in die boek geskryf is nie, wat elkeen egter te wete sou kan kom, as hy, volgens die Skrif, My wil volkome sou aanvaar en `n lewe in liefde sou lei. 

Daarom bly u kennis ook solank gebroke, solank u die laasgenoemde nie weet nie, en dus maar net My woord lees, maar nie daarvolgens leef nie. En solank sal u ook met `n gedeeltelike kennis genoeë moet neem, wat uself egter altyd kan vermeerder, as u dit ernstig nastreef. Want van My uit moet u in die lig wandel en die duisternis ontvlug. Lig is egter kennis na waarheid. En wat Ek gee, gee Ek ook onbeperk, maar steeds volgens die mate van u rypheid en u wil om dit te ontvang.

En as Ek hierdie belofte reeds gee aan elkeen wat slegs My wil vervul en in die liefde leef, hoeveel te meer sal Ek hom nie `n omvangryke kennis laat toekom, wat in My opdrag die medemens moet onderrig en wat Ek self dus bekwaam maak vir sy onderwysende arbeid nie. Want `n leraar moet elke vraag wat aan hom gestel word, kan beantwoord. Hy moet vir alles `n verklaring hê. Hy moet en sal ook steeds in sy denke korrek gelei word, omdat hy andersins nie in My opdrag sou kan werk as My verteenwoordiger op aarde, wat die mense in My plek moet onderrig nie - maar altyd met My geestelike gawes. Want sodra hy nou leer, spreek hy nie meer self nie, maar bedien hulle van My woorde wat Ek hom in die mond lê. En Ek self kan tog waarlik nie as onwetend gekenmerk word nie. Dus moet My verteenwoordiger op aarde ook die Wysheid van My ontvang, sodra hy in My opdrag en in My plek sal spreek. 

Dit kom net daarop neer wie as My ware verteenwoordiger op aarde te aanvaar is. En dit sal u ook spoedig kan deursien, want daar waar diep wysheid te vinde is, kan hy wat weet, weet dat dit slegs deur My Gees gegee is. - Waar My Gees egter werk, sodat Ek `n mens direk kan aanspreek, daar is ook die sekerheid gegee vir sendingsarbeid waarvoor Ek self My knegte uitgekies het - en wat Ek dus ook in staat sal stel om sy sending te vervul. U sal ook daar steeds uitsluitsel kan bekom, want u wend u dan direk tot My as u hom as My verteenwoordiger op aarde erken, en Ek self kan u dan onderrig - sodra u maar self in staat is om My opheldering aan te neem.  

AMEN

Studie is geen waarborg vir geestelike kennis nie 

B.D.8842 - 21 Augustus 1964

Dit is `n wye gebied wat vir u ontsluit word wanneer Ek u aanspreek vanuit die hoogte. Daardeur dring u `n gebied binne, wat nog vir u onbekend is, u neem `n besondere en omvangryke kennis in ontvangs en u kan u buitengewoon verryk aan geestelike goedere. Maar dit verplig u ook tot die deurgee daarvan, want hierdie geestelike gawes moet oral helder straal waar daar harte is wat dit gewillig tot hulle wil neem. Want wat u ontvang, dit is waarheid en bly waarheid, ook al wek dit altyd weer ergernis op by hulle wat hulle verstand hoër ag as geestelike openbarings. Maar solank hierdie mense hulle nie kan vrymaak van tradisionele oorgeneemde opvattings nie, solank is hulle ook nie in staat om die suiwer waarheid te begryp nie. Want wat deur studie verkry word, is dooie kennis, as die gees van hulle wat vir hulleself die kennis hul eie maak, nie ontwaak het nie.

Daarom sal u daar die grootste verwerping ondervind waar slegs die verstand werksaam is, waar Ek self nie kan spreek nie, omdat Ek tot die gees van `n mens spreek. Maar dit vra `n lewe in die liefde, omdat die gees die band met My - die Vadergees, slegs so in stand hou. Net selde sal u daarom by verstandsmense begrip vind, wat u egter nie mag verhinder om vir die enigste waarheid op te kom nie. Want geen mens sal in staat wees om dit te weerlê wat Ek self as waarheid na die aarde stuur nie, en teen My argumente kan waarlik niks ingebring word nie.  

Dat hierdie mense stukke uit die Bybel, na eie goeddunke uitlê, laat hulle dwaling steeds duidelik word, wat hulle egter nie wil toegee op grond van hulle jarelange studie nie. Maar watter nut het dit sonder dat die gees tot lewe gewek is? En hoeveel dwaling het dit nie al tot stand gebring nie! U opdrag is egter om daarteen in te gaan en alle dwaling aan die lig te bring. U moet die onverbloemde waarheid vir die mense aanbied, wat hulle dan ook baie eerder sal aanneem, as dié opvattings wat aanspraak op die “waarheid” wil maak. Wat u op uself sal neem om die kennis uit die hoogte tot die mense te bring, het My seën, en u inspanning sal daarom nie sy doel mis nie. Want daar is baie mense wat aan die misvormde leer sal aanstoot neem en hulle gelukkig sal ag om `n aanneembare verklaring vir hulle te gevind het.  

Maar u sal dikwels die mense tot u vyande maak wat in hulle, deur studie verkreë kennis, sal volhard, juis omdat die ontwaking van die gees by hulle ontbreek. Dit mag u egter nie steur nie, want u werk in My opdrag en u verkondig die waarheid wat slegs uit My voortkom. En daardeur oortref u hulle in kennis, want u kan `n uitleg gee oor alles wat voor die skepping van die wêreld en mense voorgeval het.

En dit is waarlik van groot betekenis en kan nie teen u weerlê word nie. Hulle kan dit alleen verwerp as ongeloofwaardig, maar tog kan hulle geen beter verklaring en motivering gee van u bestaan op hierdie aarde nie. Hulle sal moet toegee dat hulle ook niks deur studie daaroor verneem het nie – maar wat egter deur My self aan die mense kenbaar gemaak is. 

U mense wat `n groot verstandelike kennis besit, kan u tog nie inbeeld om gunstig ingestel te wees teenoor mense met minder verstand nie, as dit om die bereiking van die sielerypheid gaan. U kan tog nie die sielerypheid afhanklik maak van die skerpte van u verstand nie - omdat u kon studeer - tensy u u gees al vooraf sou gewek het, maar dit sou u dan ook sonder studie op die dwaling gewys het.  

Daarenteen kan selfs `n mens met `n swak verstand, die ontwaking van die gees bereik, omdat slegs die liefde daarvoor nodig is. Die liefde moet juis beoefen word om die gees tot lewe te bring. Wie dus vanuit die liefde leef, kan dit nie goedkeur om met dwaalleringe in te stem nie. Hy weet presies waar die dwaling binnegesluip het en sal hom heeltemal instel om hierdie dwaalleringe uit te roei. 

En of u nou by die een óf die ander geestelike instelling behoort, dit bemerk u almal: Nie voordat u die gees in u tot lewe gewek het nie - bly u kennis `n dooie kennis wat ook geen krag vermag om uit te straal op die toehoorders nie. Dit is, in die besonder gesê, tot almal wat My openbarings verwerp op grond van hulle aardse kennis, wat Ek daarom geen ander naam kan gee nie, omdat dit deur studie verkry was, wat egter geen waarborg is vir die waarheid nie. Want die waarheid kan slegs van My - die Oerbron van die Waarheid - verkry word.

AMEN 

Die herkenning van God se ware bodes 

B.D. 8272 - 14 September 1962

Die wil van `n mens om in die waarheid te wandel, sal Ek seën, want as hy die waarheid soek, kan Ek Myself ook aan hom openbaar. Dan kan Ek hom die waarheid laat toekom, óf deur middel van gedagtes of persoonlik, deurdat Ek “tot hom spreek”, sodat hy My woord kan verneem. Ek wil in geen geval dat hy idees aanneem wat vir hom twyfelagtig lyk nie.

Want hierdie vertwyfeling is dan ook geregverdig as dit vir hom ernstig is om die waarheid te weet. Ja, dan is hierdie vertwyfeling al selfs `n ligte afwering teen dit wat nie met die waarheid ooreenkom nie. 

U vra My dus waaraan u die waarheid kan herken. U vra wie u as My bodes kan beskou. As Ek u `n openbaring na die aarde stuur, dan kan u dit steeds as van My uitgaande herken, aan die helder ligstraal wat u hart verlig. Want `n goddelike openbaring moet rykdom aan u verskaf, u moet iets ontvang wat u verbly en wat u nie meer wil afstaan nie; egter steeds op voorwaarde dat u ernstig na die waarheid verlang, want eers dan openbaar die Ewige Waarheid haarself.

Dan is dit ook dieselfde of u die geskenk regstreeks van My ontvang of deur My bodes, want ook dan sal u dieselfde gevoel ondergaan - omdat dit dieselfde oorbring wat van My uitgaan. Laat die geestelike gedagtes u egter onaangeraak, of verweer u uself selfs innerlik daarteen, dan kan u dit ook sonder beswaar verwerp. Want dan sal dit nooit `n goddelike openbaring wees nie, maar eie of oorgeneemde idees wat die uitwerking van krag heeltemal mis. U hoef dan ook nie te vrees om iets verkeerds te doen nie, want wie verlang om My self te hoor – sal ook My Stem herken.  

Word u nou deur ander in kennis gestel van twee verskillende, van mekaar afwykende leringe, wat beide van My afkomstig sou wees, dan hoef u uself maar innig met My in verbinding te stel en My om die korrekte insig te vra. En waarlik, u sal dan ervaar watter leer van My uitgegaan het en dan die ander sonder beswaar kan verwerp.

Wie My gebooie onderhou, is hy wat Ek liefhet en aan hom wil Ek My openbaar. Dit beteken ook dat Ek Myself aan hom sal bekendmaak. En die mens sal My ken as hy duidelikheid ontvang oor My Wese; as aan hom kennis gegee word oor wat vir hom tot nog toe verborge was. En vanuit hierdie kennis sal hy My self kan ken, want hierdie kennis is `n “lig wat u van binne uit verlig”.

Nie elke mens verneem My woord persoonlik nie, maar tog spreek Ek hom aan wanneer die woord regstreeks aan hom oorgebring word. En as Ek hom net kan aanspreek deur My bodes, wat dit direk van My ontvang het, dan sal hy hom tog self deur My aangespreek voel. En dit sal vir u die sekerste bewys wees dat u die suiwerste waarheid vertel word, want die gevoel lê Ek self in u hart. 

Verder het u `n betroubare bewys van `n goddelike openbaring, wanneer bestaande dwaalleringe steeds weer daardeur onthul word, wanneer die inhoud van sulke openbarings `n kennelike suiwering van die evangelie ten doel het, wat steeds weer deur die menslike wil verwronge was. En ware bodes kan dan altyd slegs die mense wees wat dus vir die waarheid van so `n openbaring instaan; wat daarvoor sorg dra dat hierdie openbaring aan die mense vertel word.

En omdat Ek die Ewige Waarheid Self is, sal Ek ook daarvoor sorg dat die mense in die waarheid kan wandel as hulle ernstig daarna verlang. En `n openbaring wat van My af kom, moet hulle duidelikheid gee oor alles wat in die geestelike van belang is .

Ek betitel dus net die mense as My bodes, wat My Woord, wat regstreeks na die aarde gestuur is, probeer versprei. Ek giet wel My Gees uit oor “alle vlees” soos wat Ek dit beloof het, maar daaronder is nie net so `n duidelike en ongewone openbaring van My af te verstaan, soos wat u dit nou ontvang nie; maar ook verligte denke, korrekte spraak in geestelike debatte, die herkenning van My goddelike woord en `n volledige begrip van die ongewone kennis wat die inhoud van My openbarings van Bo af is.

En die ontvangers van My woord sal steeds dieselfde verkondig en verdedig, as hulle regstreeks deur My aangespreek kan word. En daaraan kan `n ongewone openbaring steeds as toetssteen vir die waarheid beskou word, wanneer sy in die eerste plek die kennis van My verlossingswerk in Jesus Christus as inhoud het - dan is die goddelike oorsprong van die openbaringe bewys en daarmee ook die volle waarheid gewaarborg. AMEN

Die ware verteenwoordigers van God is deur Homself aangestel 

B.D.8716 - 5 Januarie 1964

Wie hulle vrywillig aanbied om My te dien, het al `n sekere graad van liefde bereik, wat nou ook die voorwaarde verskaf om bruikbaar te wees vir die diens in My wingerd. En so kan u almal, wat die ernstige wil het om vir My en My Ryk werksaam te wees, ook daarvan oortuig wees dat Ek u diens sal aanneem.

Nou gee baie mense hulle egter uit as “dienare van God” - maar hulle is dit tog nie, omdat die voorwaardes juis by hulle ontbreek, wat `n gesamentlike werk met My waarborg. Maar vir u mense is dit nie altyd maklik om die onderskeid te maak nie, dit is nie altyd maklik om My ware dienare te herken nie, want ook die ander spreek met mooi woorde.

Maar hulle het geen persoonlike opdrag van My af nie. Hulle gee hulle weliswaar as My dienare uit, maar is tog nie deur Myself in My diens aangestel nie. En slegs die ware dienaar wat Ek self in sy amp aangestel het, sal insien wie in My Naam spreek, wie in waarheid werksaam is vir My en My Ryk. Hy herken elkeen wat My net so dien daaraan, dat ook hy `n lewende verbinding met My tot stand gebring het. Dat ook hy My as God van liefde, as Vader sien, met Wie hy regstreeks as kind in verbinding kan tree. 

Maar meestal soek die mense - en ook hulle wat meen om aangestel te wees om die mense te lei, My nog baie in die verte. Hulle staan dus self nog ver van My af en die innige vertrouensverbinding met My bring hulle nie tot stand nie. En daarom kan dit ook nie plaasvind wat `n ware, deur My Self aangestelde dienaar, kenmerk nie; naamlik dat hy regstreeks deur My onderrig word, dat hy elke opdrag direk van My ontvang, wat hy vanuit `n innige band wat tot My spreek, verlang en dan ook die suiwer waarheid van My ontvang.

Wat nou nog in die wêreld bestaan, alle geestestrominge, kerklike instansies en organisasies, dit kan maar net as die marginale werk beskou word waarvan die harde kern ontbreek, naamlik die suiwer waarheid. Tog is daar oral, in en buite hierdie organisasies, mense wat hierdie innige verhouding met My tot stand bring, en daardeur in `n regstreekse kontak deur My ingelig kan word. Maar hulle sal geen sukses hê by hulle medemens nie, want hulle sal òf nog te erg aan hulle geestesrigting gebonde wees, en te min weerstandsvermoë hê om hulle openlik uit te spreek as hulle die waarheid daarvan ingesien het - óf hulle word belemmer en vervolg in die werk vir My en My Ryk. Want die mag van hom wat My teenstander en vyand is, is groot, maar dit is deur die mense self aan hom verleen, omdat hulle almal blinde meelopers is, wat sonder nadenke, alles gedagteloos aanneem wat aan hulle voorgelê word - en dit dan nie meer wil loslaat nie. Daarom is die getal van My ware verteenwoordigers op aarde nie baie groot nie; maar slegs hulle wandel in die waarheid en kan dit daarom ook deurgee. 

As die mense hulle maar net sou afvra of hulle werklik in die waarheid wandel - en as hulle dan, in verlange na die waarheid, My innig sou bid om verligting van hulle gees! Maar dit is vir hulle meestal om te ewe en onverskillig wat hulle glo en hulle neem ook geen standpunt in teenoor die geestelike lering wat aan hulle gebring word nie. En hulle weet nie hoe die uitwerking van die onverskilligheid op hulle siele is nie, wat die gevolge moet dra as hulle die Ryk hierna ingaan. Daar is nog maar weinig wat vir My en My Naam arbei, maar deur hulle bring Ek die suiwer waarheid na die aarde toe - en maak haar toeganklik vir elke mens wat maar ernstig na die waarheid verlang; maar Ek dwing niemand om haar aan te neem nie, soos Ek ook geen mens onvermydelik daartoe bring om die suiwer waarheid regstreeks van My aan te neem nie. Die vrye wil beslis alles, en dit tas Ek nooit aan nie. Hierdie vrye wil gee u ook die verklaring waaroor u vra, naamlik waarom Ek so `n misvorming van die waarheid toegelaat het.

Elke mens kan die liefde in hom laat ontvlam en haar steeds helderder laat verlig. En hierdie liefde sal dan ook die lig van insig uitstraal. En as hy nou die wil het om in die waarheid te wandel, dan sal hy ook die knoeiwerk van My teenstander, wat altyd probeer om die waarheid te ondermyn, herken. Hy sal dan tot My kom en van My duidelikheid verlang - wat Ek hom dan ook sekerlik sal laat toekom. 

En so sal die mense wat bereid is tot liefde, en in die liefde werksaam is, deur die misvormde leringe teen die bors gestuit word, en die waarheid algaande en verlangend aanneem. En `n liefdevolle mens sal My altyd voor alle kerklike organisasies plaas, ongeag watter geestelike rigting hulle verteenwoordig. Hy sal altyd eers die weg tot My neem en hom dus aansluit by die kerk wat Ek self op aarde gestig het - en dit op `n lewende geloof, wat afhang van `n lewe in liefde.  

Tot hierdie kerk moet u mense almal behoort, want hierdie kerk is die werklike alleen saligmakende kerk. Hierdie kerk is `n geestelike gemeenskap van alle gelowiges en haar lede kan uit alle geestelike rigtings kom. Hulle hoef net die gebooie na te kom wat Ek self op die aarde gegee het, naamlik die gebooie om God en die naaste lief te hê. En dan sal hulle ook tot `n lewende geloof kom en hulle sal die werk van My Gees in hulle moontlik maak, wat die kenmerk is van die kerk wat Ek op aarde gestig het.

Glo dit tog, mense, dat Ek u slegs beoordeel volgens die graad van u liefde, glo dit, dat die liefde u ook verseker van wysheid, insig en die kennis en wete wat met die waarheid ooreenstem. En waar die werk van die gees nie aangetref word nie, daar bevind My ware verteenwoordigers hulle ook nie, daar is geen dienare wat Ek self aangestel en geïnstalleer het in hulle leeraarsamp nie. Want hulle besit geen gawe om te onderrig nie, omdat hulle dit nie regstreeks van My kan ontvang nie. Hulle bedien hulle net van wat My teenstander altyd weer met dwaling vermeng het, wat nou nie meer as suiwer waarheid bestempel word nie. 

Want dink daaroor, dat Ek u self die belofte gee om u bekend te maak met die waarheid deur My Gees. En vra uself af waarom Ek die belofte gegee het; aangesien Ek u tog self die waarheid gebring het, toe Ek as mens, Jesus, op aarde geleef het. Uit hierdie woorde sal u reeds kan opmerk dat Ek weet dat die waarheid nie lank suiwer sou bly onder die mense nie, en dat Ek dit nie kon verhinder nie, omdat Ek die wil van die mense nie onvry wou maak nie.

Maar Ek het ook aan u beloof om die suiwer waarheid te stuur, omdat Ek weet dat u slegs deur die waarheid kan salig word - en omdat Ek ook die toestand ken van diegene wat met verkeerde idees oor die geestelike die Ryk hierna ingaan. Want om salig te kan wees, moet u self waarheid kan uitdeel aan hulle wat hulle nog in die duisternis van die gees bevind. Daarom moet u eers self die waarheid besit, en uself geheel vrymaak van verkeerde opvattings oor die geestelike.

Want eendag sal u begryp dat die toestande in hierdie stoflike wêreld nooit so verward sou kon gewees het nie, as die lig van die waarheid die menseharte en daarmee ook die harte van die Christene sou vervul het. En uit hierdie toestand op aarde kan u die lae geestelike peil van die mense aanskou, wat slegs in liefdeloosheid, en as gevolg daarvan, in geestelike blindheid, sy oorsaak het. Wie dus die lig wil bereik; vir hom sal dit ook skyn. Wie egter in die duisternis wil bly; sy wil sal ook eerbiedig word - maar sy lot sal dan later smartlik wees.

AMEN 

Die alleen saligmakende Kerk 

B.D. 5456 - 4 Augustus 1952

Daar bestaan geen “alleen saligmakende kerk” as een wêreldlike organisasie daarmee bedoel word nie. Wie egter tot die kerk behoort wat deur My op die aarde gestig is, die sal salig word. Want dit waarborg hom al die ewige saligheid dat hy lid is van My kerk, dat hy dus in die geloof leef wat deur die liefde tot `n lewende geloof geword het.

Nie die “kerk” verseker die mens die saligheid nie, maar die geloof en die liefde. En dit kan nog heeltemal ontbreek, ondanks die “behoort tot `n kerk” wat deur mense in die lewe geroep word. 

Daar kan wel uit elke kerklike gemeenskap of geestesrigting ware lede van My kerk voortkom, want slegs die geloof en die liefde is deurslaggewend daarvoor. Maar nooit kan `n mens aan My kerk behoort, wat nie die kenmerke daarvan besit nie, naamlik die werking van My Gees wat die geloof en die liefde as grondslag het.

My Ryk is nie van hierdie wêreld nie. Hierdie woorde van My was wel tot die mense van hierdie wêreld gerig, maar het `n geestelike betekenis, want hulle moes My geestelike Ryk help vestig. Dit was gegee met die oog op die Ryk wat buite hierdie wêreld bestaan, en in ewigheid nie vergaan nie. Dit, wat Ek van die mense vra, moes aan hulle `n ewige lewe in die geestelike Ryk verseker. My gebooie moes wel op die aarde nagekom word, maar nie deur wêreldlike handelinge waarby die siel nie betrokke hoef te wees nie - inteendeel, die siel moet My Wil vervul.

Die siel moet haar omvorming alleen teweegbring. En as sy opreg daarna streef, is sy reeds “`n lid van My kerk.” Want dan het die mens ook die korrekte geloof - en wat hom innerlik aanspoor om homself ywerig in te span, dit is My Gees, My Stem, wat hy verneem en hy is daarop gerig om aandag hieraan te gee. En die werking van die gees bewys dat hy aan My kerk behoort, wat hom dan ook salig maak. 

Ek bring aan die mense die suiwer Evangelie. Ek gee hulle duidelikheid oor alles wat nodig is om in My Ryk, wat egter nie van hierdie wêreld is nie, te kan ingaan. Ek leer hulle om die liefde te beoefen, en gee vir hulle daarmee die weg aan wat omhoog lei na die Ryk van die hemelse vreugde. Ek versamel almal om My, wat tot dan toe verkeerd onderrig was. Dus was Ek ook hulle Prediker, wat Sy kerk bekendgestel en haar saligmakende werking aan die mense, wat Hom wou aanhoor, laat toekom het. Ek het dus die ware kerk gestig toe Ek op aarde was en het almal daarin opgeneem: Jode (Judeërs), heidene, - tollenaars en sondaars. En die wat in My geglo, My leer aangeneem en ook daarvolgens geleef het, die het Ek, na My dood, ook My Gees gestuur, die kenteken van My kerk - wat nie deur die poorte van die hel oorwin kan word nie. 

Waar is die werk van die gees egter in die kerk wat hulle “die alleen saligmakende kerk” noem? My Gees kan ook wel daar waai, maar dan moet die verbinding met My kerk dit voorafgaan. Want Ek alleen giet My Gees uit, maar Ek doen dit altyd net dáár - waar die voorwaardes vervul word, wat die inwerking van My Gees tot gevolg het. Daar sal ook die “ware kerk van Christus” te herken wees.

En wat daar ook teen die mense wat by haar behoort, onderneem word, hulle sal nie oorwin of verdruk kan word nie - al staan selfs die hel teen hulle op. Hulle is onoorwinlik, omdat hulle My werking is, omdat hulle slegs die geestelike kerk is wat tot saligheid voer. Omdat daar in haar ook geen skynchristene kan wees nie - want hulle sluit hulself uit van die gemeenskap van die gelowiges - en kan daarom ook geen ware belyers van Christus en gelowige verdedigers van My Naam wees nie, wanneer hulle op die proef gestel word.

En hierdie beproewing van die geloof sal van die mense gevra word; dit word van almal geverg wat hulself gelowig noem - en dan sal dit blyk wie tot die ware kerk - die kerk wat Ek self gestig het, behoort. Dan sal dit blyk waar My Gees werksaam is en watter krag Hy sal gee aan hulle wat terwille van My Naam aangeval word. Diegene wat My egter met blydskap bely voor die wêreld as die beslissing van hulle gevra word.

Dan sal blyk hoe weinig die kerk wat homself die “alleen saligmakende” noem, dit nakom van wat hulle beloof het. Hoe almal wat wel aan haar, maar egter nie aan My kerk behoort nie, sal instort. Hulle sal dan hulle hulpeloosheid besef en bemerk, maar deur gebrek aan die lig van die liefde, sal hulle tog die waarde van die kerk wat op `n lewende geloof gegrondves is, wat die sterkte van die rots Petrus het, nie insien nie. Want elke woord van My was en is geestelik uitgelê en kan ook slegs begryp word as My Gees in `n mens kan werk. Dan is ook sy geloof egter lewend en hy streef slegs nog na `n Ryk wat nie van hierdie wêreld is nie.

AMEN 

Kerkgeboue

B.D. 64O2 - 15 November 1955

Dit strook nie met My wil as daar vir My geboue opgerig word vol prag en praal nie, in `n tyd, waarin dit so besonders nodig is dat die oë van die mense na binne gerig moet wees. Dat hulle nie na dinge gelei moet word wat nog tot die wêreld behoort en wat nie geskik is vir My Ryk nie - om mag en heerlikheid te verwerf. Alles wat u oog boei, alles wat die sinne van die mens tref, hinder hom in sy selfbeskouing, by die stille innerlike besinning, wat vir u, mense, so dringend nodig is, omdat u kort voor die einde staan.

Ek moet steeds weer My woorde tot u in herinnering bring: “My Ryk is nie van hierdie wêreld nie”. Waarom glo u dan daarin dat u My moet eer deur pronkgeboue?

Waarom rig u alles op die uiterlike, waarom maak u nie yweriger `n begin met die werk aan u siel nie? U mense begryp dit nog steeds nie, dat Ek nie daar te vinde is waar u My weg wil plaas nie.

U het al die moontlikhede om My in u teenwoordig te laat wees. U almal het self in u die plek waar Ek wil wees. Ek is so naby elkeen van u, as hy My by hom wil wens, en iedereen het die mag om My tot hom te trek as hy maar My enigste voorwaarde vervul, dat hy die liefde met sy hart gestalte gee. Want; wie in die liefde bly, die bly in My en Ek in hom! Slegs die liefde verseker u van My teenwoordigheid. Nooit kan Ek egter daar wees waar u My soek nie - as u hart nie ontvlam het van liefde nie. 

En daarom is dit dwaasheid om vir My huise te wil bou wat vir niks anders dien as om van tyd tot tyd mense byeen te bring nie, wat met verkeerde denkbeelde lewe. Want hulle wat met My wil spreek, kan dit te alle tye in die hart en op elke ander plek doen. Hulle het waarlik geen ruimte daarvoor nodig om saam te kom nie, van die soort waar die oog gestreel word, wat alle diepere konsentrasie uitsluit.

Oral waar My woord aan die mense gebring word, waar u preke kan hoor waarna u hart verlang, daar vertoef Ek en spreek Ek self deur die verkondiger van My woord aan die mense wat My wil aanhoor. Want om My woord te hoor is vir u mense die enigste en vernaamste, u wat so naby voor die einde staan en tog nog eindeloos ver van My verwyder is. Slegs dit wat gerig is om die siel uit haar slaap te wek, kry My toestemming en My seën.

Maar hoe kan u siel tot lewe gewek word deur uiterlike manifestasies, deur wêreldlike prag en praal, deur voortdurende streling van die oog en die oor, deur alles wat die uiterlike sintuie van die mense aanraak, maar nie die lewe aan die siel kan gee nie? Dit kan maar net deur die liefde ontwaak en genees word en daarom moet die liefde altyd vooropgestel word. Die liefde moet gepredik en beoefen word, waartoe u ook steeds geleentheid gebied word. Want `n siel wat liefde ontvang, vind eerder die weg tot My, omdat liefde weer wederliefde opwek.

Daarom, doen goed aan u naaste en verminder sy nood. Probeer om hom op enige wyse te help - geestelik en liggaamlik moet u sorg dra vir u medemens en dit vir hom gee wat hom ontbreek. Maar u moet geen dooie dinge oprig, waarvan die vervaardiging dus ook nie strook met My Wil nie, omdat die stoflike nood op aarde so groot is, dat dit waarlik vir My welgevalliger sou wees as hierdie nood verminder sou word. Glo u wel om My te bereik met u pronkgeboue? Alle skatte van die wêreld is tog uiteindelik My eiendom, wat egter dringend verlossing nodig het uit die kettings van My teenstander. U kluister egter die materie vaster. U wil daarmee geboue oprig vir die Ewigheid en u glo om My daarmee eer te bewys. En as My liefde ook geen erbarming het met die onverloste geestelike nie, dan sou hulle kwellinge deur die wil van die mense slegs nog met onmeetlike tye verleng word – deur die wil van dié mense, wat die betekenis van die lewe nog nie begryp nie, wat hulle egter aanmatig om geestelike leiers van mense te wees.

U staan kort voor die einde, en daarom weerklink My woorde uitermatig vermanend en waarskuwend. Want u wat sulke pronkgeboue aanbeveel en daarin vergader, u dra daartoe by dat ontelbare siele verder hulle doodslaap hou, waaruit slegs My lewende woord, wat die liefde leer, hulle kan opwek. Die liefde moet gepredik en beoefen word - dit is die vernaamste. En u almal weet waar die werk in liefde nodig is, want u sien oral om u heen ellende en nood, wat eers gehelp moet word, voordat Ek u aktiwiteite kan seën.

AMEN 

Godshuise 

B.D. 1O83 - 5 September 1939

As vaste plekke om God te vereer, het u, mense, geboue geskep wat nie volgens die Wil van die Heer is nie. Daardeur het die eintlike verering van God in die hart van die mens tot `n minimum gedaal. Daar word baie meer waarde geheg aan die uiterlikhede in spesiaal daarvoor geboude ruimtes, as aan die innerlike omgang van die mens met die Hemelse Vader.

Nogtans moet dit slegs ten grondslag lê aan al God se verering. Aan elke handeling met vertoon van praal ontbreek die diepe innerlikheid. Wat egter ook begryplik is, want daarby is die mens te sterk met al die aardse materie verbonde as wat hy hom waarlik eenvoudig en innig met die Hemelse Vader sou kan verbind. Waar `n sigbare uitbeelding dus iets geestelik duidelik moet maak, bestaan steeds die gevaar dat al die sigbare die aandag sal kry, daarom dat die geestelike verontagsaam word.

Die mens kan eintlik eers tot innerlike rus, tot vergeesteliking kom, as al die waarneembare, wat binnekom deur mense se sintuie, volledig uitgeskakel is. Elke mens moet voortdurend worstel en op sy hoede wees dat aardse verlange en wêreldse gedagtes nie die oorhand kry nie. Want in gelyke mate, wanneer die gedagtes die oorhand kry, neem die wil tot die geestelike af. En dit is dan uiters moeilik om weer met die geestelike in kontak te kom. 

Daarom is dit begryplik dat alle seremonies, alle handelinge wat in `n sekere sin iets geestelik aan die mens moet duidelik maak, juis die mees geskikste is om die mens op die uiterlike te rig en oppervlakkig te laat dink. 

Soek die mens uit innerlike drang om homself te vergeestelik, dan sal dit vir hom duidelik word hoe volhardend hy teen alle invloede van buite af moet stry. - Hoe hy steeds weer moet probeer om alles om hom heen uit te skakel, om hom geheel en al aan die “suiwer geestelike” oor te gee. En dit alles is nie moontlik op plekke waar baie mense saam is en waar vasgestelde handelinge plaasvind, wat die grootste aandag aan die kant van die mense opeis nie, en egter juis omgekeerd die aandag aflei van dit wat slegs vir God belangrik is.

Die mens moet nie dink dat dit hom tot sonde gereken word as hy al hierdie uiterlikhede nie nakom nie. Wat deur God gewaardeer word, is slegs die diepte van die geloof, die graad van liefde en die onbeperkte oorgawe van die aardse kind aan sy Hemelse Vader. En wie hom ywerig daarmee besighou, die hoef die oordeel van die Vader nie te vrees nie. Want hy handel dan soos dit vir die Vader welgevallig is en soek in alles die “kern” en nie slegs die skil nie.

God slaan geen ag op volmaakte handelinge nie, wat tog maar net uiterlik begaan word, wat die kern van die saak egter nie raak nie. Want tot die verinnerliking van die gemoed behoort `n voortdurende verbinding met die goddelike Heer en Heiland, Jesus Christus. Die vasgestelde tye vir die verering van God is in die verste verte nie voldoende om tot rypheid van die siel te kom nie. Die mensekind moet veelmeer elke uur van die dag aan God, die Heer, sy liefde, verering en sy dank betuig, en moet voortdurend na die “vry word van die gees” strewe.

Maar daartoe is voorgeskrewe plegtighede waarlik nie geskik nie, want dit laat die menslike gemoed eerder onverskillig word, omdat die mens ten onregte meen om die Wil van God so te vervul. En dit is vanweë die geestelike stilstand, of selfs agteruitgang buitengewoon betreurenswaardig, omdat die mens elke uur moet benut om aan homself en sy siel te arbei - met as doel om die volmaaktheid te bereik.

AMEN 

Die leer van die onfeilbaarheid van die hoof van die kerk (die Pous) 

B.D.2383 - 25 Junie 1942

Elke geloofsleer moet beproef word voordat dit aangeneem word, dit verlang God van u om sodoende die invloed van Sy teenstander te verswak, en u sal dan ook self herken wat sy werksaamhede is. Sy strewe is om die goddelike waarheid te vermeng met dwaling, maar die mens kan tog sekerlik wel hierdie dwaling herken, as hy erns het om die aanbieding te ondersoek met die verlange om alleen die goddelike, die ware aan te neem.

Die vyand bedien hom altyd van die menslike wil om die dwaling te versprei, dit wil sê, hy beïnvloed die mense om aan die goddelike leer eiemagtig verdere leerstellings toe te voeg, en dit dan te versprei, asof dit deur God gegee was. Mensewerk is egter nie vry van dwaling nie en sodoende word die goddelike leer ook verdraai en des te meer, namate die mense minder self ondersoek en nadink.

En weer is dit die werk van die teenstander, dat dit verbode is om die menslike leerstellings te ondersoek of daaroor na te dink. Dat dit dus van die mense geëis word om elke geloofsleer onvoorwaardelik aan te neem, en dat `n ondersoek daarna as iets verkeerds voorgestel word. Maar daardeur word die aktiwiteit van die “leuenvors” sekerlik begunstig .

God vra egter van die mense `n lewende geloof, dit wil sê, `n geloof van die hart -`n geloof wat in volle oortuiging instem met wat hom geleer word. Elke goddelike waarheid sal die mens, wat ernstig daaroor nadink, ook met volle oortuiging kan aanvaar. Die werk van die Satan sal hy egter nooit kan aanneem nie, hy sal dit spoedig as mensewerk herken en dit sonder beswaar prysgee - omdat hy sal insien dat dit waardeloos is.

Omdat die ondersoek onherroeplik tot gevolg moet hê dat elke dwaling herken en afgewys word, slaag die teenstander om die ondersoek van geloofsteorieë te verbied, deur die opstel van `n leer wat die menslike denke moes uitskakel - en hierdie leer het sekerlik bose gevolge opgelewer. Dit is die leer van die onfeilbaarheid van die hoof van die kerk (die Pous) wat skynbaar die mens van elke verantwoordelikheid ontslaan. Wat hom egter na die diepste geestelike duisternis voer as hy dit aanvaar, en hy dit as goddelike waarheid beskou. Want nou kan elke verkeerde leer as goddelike waarheid toegevoeg word, sonder dat dit gekritiseer of verwerp mag word. En sodoende was die deur vir elke dwaling geopen en was daar vir die aktiwiteite van die vyand `n veld ter beskikking gestel waarop hy sy saad in oorvloed kon uitstrooi. 

Wanneer daar van die mense geëis word om in die leer van die onfeilbaarheid van die hoof van die kerk te glo, dan beteken dit soveel so, dat daar nou, sonder kritiek, alle verdere leerstellings of elke voorskrif aanvaar of aangeneem moet word wat die hoof van die kerk opstel. En daardeur word die nadenke en oordeel van die mens uitgeskakel, wat tog noodsaaklik is, omdat hy eendag tot verantwoording geroep sal word vir sy houding teenoor God.

Elke mens moet vir homself verantwoording aflê, dus moet hy ook self beslis in volle vryheid van wil. Om egter `n beslissing te kan neem, moet hy kan ondersoek en nadink waarvoor hy moet kies. Egter nie so, dat `n enkele mens besluit en hierdie mens van duisende en nog eens duisende mense kan eis dat hulle hulleself by sy beslissing neerlê nie. En bowendien word hierdie eis ook nog in die vorm van `n gebod - `n leerstelling geklee, wat onherroeplik die geval is wanneer elke kerklike gebod, as in ooreenstemming met die Wil van God aanvaar moet word; omdat hieraan die onfeilbaarheid van die hoof van die kerk sogenaamd ten grondslag lê.

Hierdie leerstellings word dan sonder enige beswaar aangeneem, sonder dat die mens die betekenis en die doel daarvan vir homself duidelik verklaar. Die gevolg daarvan is dat meganiese handelinge uitgevoer word, wat met `n vrye beslissing, met `n diepe geloof en met innige verbondenheid met God niks te make het nie. Daar word so `n godsdiens geskep wat in werklikheid geen godsdiens is nie. Daar word gebruike ingestel wat min of meer maar net vorm is, vorm sonder geestelike inhoud.

Die dryfveer van die teenstander het tot gevolg gehad dat die mense, onder die dekmantel van vroomheid, van die waarheid vervreemd is, om hulle te verhinder om self na te dink en dus ook om `n vrye beslissing te neem. Want God se teenstander belemmer dit alles deur die leer van die onfeilbaarheid. Want as hierdie leer vir die mens aanneemlik gemaak word, dan hoef hy dus self geen standpunt meer in te neem nie. Hy aanvaar dan sonder om te ondersoek, en hy hoef dan self geen beslissing te neem nie - want iemand anders het al vir hom besluit.

Op dié manier word die vrye wil egter nie gebruik nie, maar in plaas daarvan moet die mens glo wat aan hom as geloofstuk aangebied word; as hy nie in konflik wil kom met die geloofsleer, wat deur die kerk as so belangrik voorgestel word nie, dat die hoof van die kerk nooit kan dwaal of verkeerde maatreëls neem wanneer hy `n uitspraak maak wat die kerk betref nie. 

Vir God is egter alleen die vrye wilsbeslissing van waarde, maar dit moet die mens self neem en dus ook oor elke "vir of teen" nadenke gee, van wat hom as geloofsleer voorgelê word. Eers dit, waarvan die mens in sy hart oortuig is, kan geloof genoem word, maar nie dit waarby hy noodgedwonge moet uitkom nie. Want `n goddelike geloofsreël sal teen elke ondersoek standhou en dan van die oortuiging daarvan aangeneem word, hoe grondiger die mens hom daarmee besig hou. Wat egter nie van God kom nie, sal geen enkele toetsing deurstaan nie, en sal verwerp word deur elke mens wat ernstig alle moeite doen om insig te verwerf.

AMEN 

Die onfeilbaarheid van kerklike gebooie 

B.D. 1514 - 11 Julie 1940

U heg te veel belang aan die onfeilbaarheid van die hoof van die kerk (die Pous), en dit is van u kant af `n geweldige dwaling. Want dit was nie God se plan dat die kerk eiemagtig deur mense gevorm word, volgens die wil van die mense nie. Want alles wat vir die handhawing en die verbreiding van Sy leer goed was, het Jesus Christus Self aan Sy dissipels op aarde uiteengesit. Hy het die verbreiding van Sy leer afhanklik gemaak van die wil van elkeen afsonderlik, naamlik om haar aan te neem, of te verwerp.  

Hy het noukeurige riglyne aangegee wat geldig was vir elkeen wat Sy leer wou aanhang. En het Sy beloftes afhanklik gestel van die vervulling van dit wat Jesus deur Sy onderrigting, van die mense verlang het. Hy het altyd die vrye wil van die mens onaangetas gelaat. Uit eie beweging, sonder uiterlike dwang, moes die mens beslis en so God se Wil vervul, en daarvoor het Hy die Ewige Lewe beloof. Met die woorde: Ek is die weg, die Waarheid en die Lewe. Ek is die ware middel en die vervulling, - wie in My glo, het die Ewige Lewe - Hy vra dus net om te glo aan Hom en Sy woord. Sy liefde wil gee, iets onvoorstelbaar heerlik, die Ewige Lewe. 

Daartoe het Hy slegs die geloof en die wil van die mens nodig. Dit is egter nie Sy Wil, om mense, wat hulle al in `n gebonde toestand bevind, nog met nuwe sonde te belas nie. Wie werklik in Jesus en Sy woord glo, sal ook deur Hom van sy kettings bevry word.

Wie egter nie glo nie, is deur sy toestand van kluistering reeds genoeg gestraf, want hy moet nog ondenkbare tye daarin vertoef.

Wie die tien gebooie, wat God Self aan die mense gegee het, negeer, wie hulle daarteen verset, dié sondig, dit wil sê, hy verweer hom teen God, wat die Liefde Self is - omdat hy dan teen die gebod van die liefde handel. Hy doen dan niks om hom uit sy toestand te bevry nie, maar alles om dit te vererger. Want die vervulling van die gebooie van die liefde is die enigste verlossingsmiddel, en die handeling in stryd daarmee, is egter juis die teendeel.

Die leer van die onfeilbaarheid van die hoof van die kerk egter, word vir die mense tot `n nuwe wetgewer gevoer, in soverre, dat die tien gebooie wat deur God gegee is - daardeur met nog ander vermeerder word. Dus dat die nuwe gebooie by die gebooie van God aangesluit word, en die nie-vervulling daarvan netso as sonde bestempel word, net soos die handeling teen die gebooie in - wat God Self gegee het. En dit is `n dwaling met `n verskriklike uitwerking. 

Want nou belas die mense hulle met heeltemal onbelangrike, maar tot plig opgelegde handelinge, wat egter met die gebod van die liefde tot God en die naaste totaal niks te make het nie. Hulle volle aandag geld maar alleen nog die onderhouding van hierdie gebooie, en die vrywording van sogenaamde sonde. Dit is dan meestal hulle hele siele-arbeid, dat hulle daarop let om die mensgegewe gebooie na te kom of - om vir die sogenaamde skuld van die oortreding te boet. Maar aan die vreeslike slawerny van hulle siel, wat alleen deur die liefde opgehef kan word, dink hulle nie. 

As hierdie, deur die mens toegevoegde gebooie, nodig was, dan sou Jesus Christus hulle sekerlik Self op die aarde gegee het - en Sy dissipels sou die vervulling daarvan dadelik in die begin gepreek het. Maar die mens probeer die leer van Christus eiemagtig verbeter en hulle deins nie daarvoor terug om, vanuit hulleself, goddelike toestemming daartoe te verleen nie, deurdat hulle hulleself deur die Heilige Gees as verlig beskou en nou in `n toestand wat nog ver daarvan verwyder is, voorskrifte uitvaardig wat nie met God se Wil kon ooreenkom nie; omdat hulle die verantwoordelikheidsgevoel teenoor die gebooie deur God gegee, aansienlik verklein. En dit deur die feit, dat die grootste aandag nou aan hierdie nuwe gegewe gebooie geskenk word, so groot dat die mensdom hierdie gebooie voortaan heeltemal meganies nagekom het en dink dat hulle die leer van Christus nalewe, wanneer hulle hulle opgelegde pligte vervul.

Nou word aan elke waarlik verligte mens deur God uitgekies, om aan hierdie wantoestande `n einde te maak, dit wil sê: om dit bloot te lê. God het egter hulle nooit verlig om hierdie gebooie uit te vaardig of goed te keur nie. 

Die onfeilbaarheid van die hoof van die kerk is `n verwronge beeld van die uitstorting van die Heilige Gees. Wie onder die invloed van die Heilige Gees staan, sou altyd die verkeerdheid van hierdie wetgewing ingesien het. Maar wêreldlike, kerklike mag verhinder hulle steeds om die regstelling van hierdie dwaling te maak, wat sulke verreikende gevolge sal hê. 

Want hierdie gebooie was nie vanuit `n gees van liefde gebore nie. Die wetgewers was minder bekommerd oor hulle arbeid om die worstelende siele vir die uiteindelike vrywording te verlig, maar die motief van die ontstaan van hierdie gebooie was die sug om die eie mag te vergroot – en om die wil van die mense in `n bepaalde afhanklike posisie te bring, aangesien die nie- nakoming van die gebooie, terselfdertyd as swaar sonde beskou was.  

Ware dienare van God het hierdie mistasting reeds ingesien en wou daarteen optree. Maar die leer van die onfeilbaarheid van die hoof van die kerk was al te diep gewortel, dat dit maklik uitgeroei kon word. Om homself vry te maak, kan nog net hy - wat die suiwer waarheid soek en God self daarom vra, sodat hy die innerlike verligting van gees kan verkry.

AMEN 

Kerklike gebooie 

B.D. 4840 - 16 Februarie 1950

Ek het u geen besondere voorskrifte gegee oor hoe u ingesteldheid moet wees teenoor die, deur mense gegewe, kerklike gebooie nie. Alles wat u uit vrye wil laat staan, word deur My gewaardeer, alles wat u egter uit dwang verrig - uit vrees vir straf of ook uit gewoonte, het vir My geen waarde nie. Wat mense u laat doen, daarvoor moet u ook deur hulle betaal word. Nooit moet `n beloning van My aan die mense, wat Ek self nie beloof het nie, egter in die vooruitsig gestel word nie. 

Ek kan nie iets goedkeur wat geheel in stryd met My Wil nie is, omdat Ek die mense `n vrye wil gegee het, wat egter deur gebooie, afkomstig van mense, aangetas word, want `n gebod is `n dwang wat die gebruik van die vrye wil uitsluit.

Ek self het die mens slegs een gebod gegee, die gebod van die liefde - wat die grondwet is en wat nageleef moet word, as hy nie teen My ewige ordening wil ingaan nie. En tog is die gebod van die liefde `n gebod wat die wil van die mens in vryheid laat. Daar bestaan geen dwang wat hom tot naasteliefde verplig nie. Die mens word ook nie deur My gestraf as hy die gebod van die liefde nie nakom nie, maar hy bestraf homself, omdat hy die enigste middel wat vir hom die verlossing beteken, uit `n situasie waarby hy deur sy eie skuld gekluister is, verontagsaam.

Ek het die gebod van die liefde aan die mense gegee, wat uit vrye wil wel vervul, of ook nie vervul kan word nie. Maar die mense voeg nog gebooie daarby wat Ek nie kan goedkeur nie. Want dit word nie deur die liefde tot die medemens gedra nie, maar dit is slegs maatreëls om die mag te versterk, aangesien die vervulling van hierdie gebooie voorwaardes was om tot `n organisasie te behoort wat die reg vir hulleself opeis – wat hulle dink die deur My gestigte ware kerk van Christus is. Daarmee plaas hulle die mense onder dwang wat nou glo dat, wanneer hulle hulleself nie aan hierdie gebooie gaan hou nie - hulle sou sondig. Daarom kom hulle nou hierdie gebooie noukeurig na en rig hulle algehele aandag daarop, terwyl hulle My gebod van die liefde egter verontagsaam.

Die liefde kan haar alleen in vryheid ontplooi. Liefde en dwang is teenstrydig met mekaar. En daarom kan Ek ook, in die vervulling van kerklike gebooie, geen liefde tot My bemerk nie, solank hulle tradisioneel nagekom word, en dit as `n getuienis teenoor die gesag wat sulke gebooie uitgevaardig het. Bowendien is hierdie gebooie ook nie geskik om die liefde tot My te laat ontvlam nie, omdat hulle My voorstel as `n Wese behep met menslike swakhede, wat gehoorsaamheid, eerbied en erkenning vereis - terwyl Ek maar net bemin wil wees. 

Voor My oë is niks sonde nie, as net dit wat in stryd is met die liefde tot My en die naaste. Net so min as wat hulle ook ooit verdienste vir My verwerf het, die wat die genoemde kerklike gebooie onderhou het, omdat dit gebooie is wat hulle pligmatig moet vervul. Die vrye wil moet egter vir My uit liefde kies en daarom het die mense geen gebooie nodig, behalwe Myne wat Ek self aan hulle gegee het nie, in die besef van die seën wat daaruit voortkom vir elke mens wat hulle vervul. 

AMEN

Gemeenskap van die heiliges – voorspraak 

B.D.4328 - 10 Junie 1948 

U mense het buitengewoon baie hulp nodig van die kant van die geestelike wêreld, as u die laaste stryd op aarde wil deurstaan. Maar hierdie hulp staan altyd in oorvloed tot u beskikking as u maar net daarom wil vra. Daarom sal aan u uitgelê word op watter wyse daar aan u hulp gegee kan word, en hoe u daarvoor kan bid.

Daar is wat u mense noem die “gemeenskap van die heiliges” wat u helpend tersyde staan. Maar die begrip “heilige” moet eers uitgelê word, as u in die waarheid onderrig en vry van verkeerde denkbeelde wil wees. Die ligwesens is die getrouste leiers en helpers van die mens, hulle is altyd bereid wanneer hulle maar geroep word. Maar hoe hulle aan die mens toegewys is, dit bepaal slegs God in Sy Wysheid. Net soos Hy ook die geestelike wesens volgens die graad van hulle volmaaktheid met lig en krag vervul. Mense kan die mate van rypheid van `n medemens egter nie beoordeel nie, om watter rede hulle daarom ook nie die reg het, óf nog die bekwaamheid besit – om hom tot heilige te verhef nie, want alleen God weet hoe die aard van die siel van iemand is as hy deur die liggaamlike dood vry geword het, en die geestelike Ryk ingaan. God alleen weet in watter verhouding die mens op aarde tot Hom gestaan het, en in hoeverre hy in die liefde werksaam was. Want die werke in liefde is deurslaggewend, en dit kan reeds op aarde aan hom lig en krag in alle volheid oplewer, sodat hy al besonderse werk kon verrig het, as hy wou. Maar God behou Hom die reg voor om vir sulke ryp siele hulle werkkring in die hiernamaals toe te wys, wat ooreenkom met hulle graad van rypheid. Hy wys vir hulle hulle werksaamhede toe in die geestelike Ryk, soos Hy ook die aard van die hulp bepaal wat aan die mense op aarde verleen moet word.

Die ligwesens is vol van krag. Vir hulle is alles moontlik, omdat hulle met God en in Sy Wil werk en omdat hulle voortdurend met Sy krag deurstroom word. Elke ligwese bevind hom egter ook volkome in God se Wil, dit wil sê, hy kan self nie anders wil as wat God se Wil is nie, omdat hy al die verbinding met Hom tot stand gebring het en daarom volkome in Sy Wil opgaan. 

Hulle besef egter ook - aangesien hulle met Wysheid vervul is - die dwaasheid van baie versoeke van die kant van die mense af en moet daarom die inwilliging van sulke bedes weier, omdat `n verhoring skadelik sou wees vir die siel van die vraende.

Vir die ligwesens is die hulp wat hulle aan die mense verleen, `n toestand van diepe vreugde, om watter rede dit ook deur God toegestaan is dat die mense die ligwesens om bystand aanroep. Dit is egter nooit Sy Wil om bepaalde “heiliges” aan te roep nie, omdat hulle werksaamheid en bestemming in geheel anders kan wees as wat verwag word. En vanuit hierdie onwetendheid kan die mense ook wel `n wese aanroep wat nog ver weg is van die volmaaktheid, aan wie hulle hulleself nou egter deur die aanroeping uitlewer en kan nou ook erg ongunstig deur hulle beïnvloed word. Want die geroepene verskyn en dring hom dadelik in die nabyheid van die roepende en probeer om sy gedagtes op te dring, wat egter nie ooreenkomstig met die waarheid hoef te wees nie. 

Bowendien is die “heiligverklaring” vanaf die kant van die mense in die eerste plek afhanklik van `n lewenswandel wat ooreenstem met `n “kerklike gemeenskap”. Daar word dus iets tot voorwaarde gemaak wat nooit deur God nie, maar slegs deur die kerk verlang word - en daaraan beantwoordend volg die heiligverklaring - wat egter nooit God se Wil kan wees nie. Dus hoef nie elkeen wat op so `n manier heilig verklaar is, `n ligwese te wees nie, terwyl daar andersyds baie ligwesens in die geestelike Ryk is wie se lewenswandel wel voldoen aan die Wil van God - maar nie aan die eise wat deur die kerklike gemeenskap gestel word nie.

In alle ligwesens is die krag uit God aanwesig, wat hulle graag wil gebruik, en daarom is hulle aan mense vir versorging toevertrou, wie se volmaaktheid hulle wil en ook kan bevorder, as die menslike wil nie daarteen gerig is nie. Die aanroeping van hierdie wesens – deur God aangestel as hulp vir die mense - sal nooit sonder sukses bly nie. Terwyl die aanroeping van bepaalde wesens ook net so goed skadelik kan wees, as daar hulp van hulle verwag word, wat hulle egter nie kan gee as hulle nog nie met God verbonde is nie.

Die gedagte dat `n voorspraak van die ligwesens verkry kan word, is egter ook onwaar, want die gebed is `n smeekbede tot God– waardeur die verbinding met Hom tot stand gebring word, en God verlang dat hierdie bede regstreeks tot Hom gerig word - omdat hierdie smeekbede blyke gee dat die wil van die mens op God gerig is. 

Volgens menslike opvatting moet die ligwesens, wat hulle al ten sterkste met God verenig het, nou hierdie verbinding met Hom tot stand bring: In die geval sou die mens hulle nie self met God hoef te verbind nie, terwyl dit tog die doel en die betekenis van die aardse lewe is. Want eers deur die verbinding met God is die toevoer van krag moontlik, waarsonder `n uitryping van die siel nie kan plaasvind nie.  

Die krag kan egter nie sonder God se Wil deur die ligwesens aan die mens deurgegee word nie, omdat daar ook in die geestelike Ryk wette bestaan waaraan sy bewoners hulle onderwerp in die besef, dat hulle deur die Liefde en Wysheid van God gegee word.

Die ligwesens is in elke geval tot hulp bereid, maar hulle voeg hulle egter volgens die Wil van God. Dus moet die mens hom eers oopstel vir God se Wil, om dan deur Hom voorsien te word, óf regstreeks óf deur die ligwesens, wat waarlik geen mens sonder hulp laat wanneer die Wil van God dit goedkeur nie.

Dus sal die aanroeping van die ligwesens om hulp, nooit tevergeefs wees nie. Maar die vra om `n voorspraak is nutteloos, omdat die kind in volle vertroue self na die Vader moet gaan, sodat die Liefde van die Vader Haarself heeltemal vir hom kan oopstel. Maar hierdie vertroulike verhouding word nooit tot stand gebring as die mens glo dat die doel eweneens deur voorbedes bereik kan word nie. God is `n God van liefde en Hy wil nie dat die mense in vrees na Hom toe kom nie. Hy wil die Vader van Sy kinders wees, maar nie `n streng Regter en Maghebber nie. Daarom probeer mense om Hom deur voorspraak, goedgunstiglik vir hulleself te wen, maar `n Vader gaan mense vertroulik tegemoet. En hierdie vertroulikheid verlang God van Sy skepsels, omdat Hy hulle oneindig liefhet en Hy ook daarom elke bede van hulle sal vervul.

AMEN 

Die verering van die moeder van God 

B.D.4752 - 2 Oktober 1949

Alle geestelike vrae sal aan u beantwoord word, omdat hulle daartoe bydra om duidelikheid te verskaf, daar waar waarheid van dwaling onderskei moet word. Maar steeds word vereis dat u die suiwer waarheid belangrik vind. Want sodra die verlange om versterk te word in u bestaande opvattings wat u nog oorheers, is u nog nie ontvanklik vir die suiwer waarheid nie. U moet daarom vra om die korrekte antwoord te wil ontvang.

Die moeder van My aardse liggaam was van die ewigheid daarvoor uitverkies om moeder van die Verlosser van die mensdom te wees. Dit was `n ligsiel wat ten behoewe van hierdie hoë taak, haar beliggaam het op aarde, wat dus rein en volmaak genoem kon word in vergelyking met haar aardse susters. Tog moes sy `n swaar lewensweg aflê om tot die hoogste saligheid in die geestelike Ryk te kom, om `n ware kind van God te word, om die hoogste doel te bereik; die volledige vereniging met My. 

Met die vervulling van haar taak het sy dit ook verwerf, dat sy gesien moet word as die heiligste wese in die geestelike Ryk, want sy het, deur die lydingsweg wat sy op aarde moes aflê, tot My ewebeeld geword. Sy was deur die liefde tot My in `n toestand van lyding gebring, wat ook haar liggaam vergeestelik het. En so het sy tot `n verligtende voorbeeld geword van `n moeder wat vir haar kind die grootste leed gedra het. 

En tog is die goddelike verering wat aan haar van die kant van die mense bewys word, nie volgens My Wil nie. Want ofskoon sy die moeder was van My aardse liggaam, is sy immers in die geestelike Ryk ook net `n ligwese, wat vol liefde en wysheid u mense sou wil help om die lig en die saligheid te bereik. 

Geluksaligheid in die geestelike Ryk kan egter slegs daar bestaan in die vereniging met My. Die vereniging met My vind `n siel egter net deur `n strewe en `n innige kontak met My. Dus moet Ek as die Enige, wat begerenswaardig is, die gedagtes van hom vervul wat salig wil word. Hy moet die kontak met My uit vrye wil soek, onbeïnvloed deur geestelike kragte. Want as dit vir hierdie kragte geoorloof was, sou elke mens hulle invloed kon bespeur, omdat hulle liefde oorvloedig is tot die mense wat hulle sou wil help.

Maar die siel het uit vrye wil van My afgedwaal, en daarom moet sy ook weer in vrye wil na My toe terugkeer. Elke beïnvloeding van die kant van die ligwesens sou `n beperking wees van die vrye wil. Die daad van die vrye wil bestaan daarin, dat die wil hom uit eie beweging na My wend, wat hom uiter in `n bewustelike verbinding met My. Hierdie pogings sal die ligwesens op elke wyse ondersteun.

Elke verering van `n ligwese is egter `n verkeerd gerigte wil. Alle ligwesens is deur hulle liefde met My verbonde, en hulle loof en prys My voortdurend. Maar van die mense wil hulle nooit enige eerbetoon vir hulleself aanneem nie, omdat hulle besef dat Ek die Een is, wat alleen waardig is om aanbid te word. En in hulle ootmoedige liefde tot My, sal hulle elke eerbetoon vir hulleself verwerp, omdat hulle goed kan sien dat dit My alleen toekom.

Wie dus van die korrekte verhouding van die ligwesens tot My bewus is, wie se liefde tot My tot die helderste gloed ontvlam het, sal ook begryp hoe verkeerd die gedagtes van die mense is wat so `n verering aan die moeder van My liggaam betuig soos dit nou die geval is. Hulle sal dit nou ook begryp dat dit nie My Wil kan wees nie, want in `n sekere sin skep hulle vir hulle `n “tweede God”, `n wese aan wie hulle aanbidding en eer betoon, maar wat dit self nie wil aanneem nie. Want die mens moet altyd slegs daarna strewe om die verbinding met My tot stand te bring, om die doel reeds op aarde te kan bereik.

AMEN 

Die houding van die mens tot Maria (Miriam), die moeder van Jesus 

B.D.8324 - 8 November 1962

Ek is steeds bereid om u `n antwoord te gee as `n geestelike vraag u besig hou. Want u, wat die waarheid, wat uit My kom, moet verbrei - moet ook self in die waarheid wandel. U moet in staat wees om die waarheid van die dwaling te onderskei. En daarom moet daar vir u `n lig ontsteek word, daar waar dit in u gees nog donker is, waar onduidelikheid heers. Want dit moet u goed onthou, dat `n verkeerde leer altyd weer nuwe dwaling tot gevolg het.

Oor die houding van u mense tot Maria, die aardse moeder van My liggaam, is u steeds weer uitlegte gegee in die sin dat sy wel die vereringswaardigste wese in My Ryk van die lig genoem kan word, aan wie u mense ook u liefde mag skenk, maar altyd met die voorbehoud dat u daaraan dink dat sy haar wel in My Ryk bevind, maar dat sy haar daar slegs as “kind van God” bevind, terwyl Ek self daar as God en Skepper, as Vader, as Oerbron van lig en krag, as hoogste en volmaaktste Gees in die oneindigheid, heers. Sy is dus My skepsel - as kind tot My teruggekeer, terwyl Ek die Skepper Self is en daarom van u die onbegrensde liefde sou wil ondervind - wat u My ook sal skenk, as u My Wil volkome aanvaar het en nou vanuit u hart na die vereniging met My verlang.

Hierdie onbeperkte liefde van u wil Ek besit. En alle wesens in My Ligryk wat My net so innig liefhet, sal hulle steeds net inspan om so op die mens in te werk dat hulle hulleself na My toe keer. Nooit sal hulle egter daartoe bydra dat die liefde van die mens `n ander doel nastreef as na My nie; wat egter wel gebeur as `n ligwese `n besondere verering van die kant van die mense geniet, wat egter alleen na My moet uitgaan. Daarom sal `n ligwese hom nooit op so `n wyse aan die mense openbaar dat dit aanleiding gee tot `n verering van homself nie. Want so `n verskyning sou altyd net `n verkeerde leer bekragtig, net soos die van die verering van Maria, die Moeder van God soos dit by die mense ingang gevind het.

Ek self en ook geen ligwese sal ooit deur sulke verskynings so iets in die hand werk nie - en daarmee dwaalleringe begunstig nie. En omdat alle ligwesens My Wil volkome aanvaar het en hulle ook self alles weet van die skade wat sulke dwaalleringe aan die siele van die mense berokken, sal daar ook nooit van die kant van die ligwesens so `n poging onderneem word nie. My teenstander bedien hom egter wel juis van so `n geloof wat op die verkeerde weg geraak het, en hy trag om dit te staaf met verskynings waarvan hyself die veroorsaker is. Want sodra hy slaag om die aandag van die mense steeds meer op “vreemde gode” naas My te rig, verdring hy My self, Ek wat tog die enigste doel van die verlange van die mense wil wees. My teenstander probeer steeds weer deur lis en bedrog die gedagtes van die mense maar net op dwaalweë te lei. En begryplikerwys kan hy daar die beste werk, waar verkeerde leringe die grond reeds gereed gemaak het, vir die opname van sy giftige saaigoed. 

Nog steeds openbaar hulle weer My Liefde en Wysheid aan die mense, deur die uitstuur van My woord, omdat hulle met die waarheid bekendgemaak word. En so moet u ook op hoogte wees van die aktiwiteit van My teenstander, wat deur aankondigings van gebeurtenisse wat hy al baie goed ken, trag om die geloof van die mense te wen. En omdat Ek nie self regstreeks kan inwerk op die mense wat op sy fondament gebou het nie, laat hy dit by hulle soveel te meer gebeur en wel deur begogeling. Maar die mense besef nie dat hierdie verskynings misleiding van My teenstander is nie, wat selfs nie daarvoor terugdeins om onder die gedaante van die hoogste ligwese op te tree nie - omdat hy onder dié masker baie meer mense kan bereik. 

Dat ook geestelik volmaakte mensesiele in besondere gevalle `n tweede gesig kan hê, word nie daarmee bestry nie. Maar sodra dit gaan oor die oorbring van dit wat vir die mense van My kant vir die heil van hulle siele gedoen sal word, geskied dit op die manier van `n direkte openbaring deur die Gees. En die openbaring gaan dan gepaard met die opdrag om hierdie openbaring aan die mense te verkondig, en dit nie geheim te hou nie. Nooit word sulke openbarings egter deur middel van onmondige kinders gegee en dan nog met die verbod om nie daaroor te praat nie. En reeds daaruit moes die mense al kennis geneem het wie die veroorsaker van sulke verskynings is.

In die tyd van die einde het My teenstander groot mag, en dit benut hy waarlik goed. En waar daar reeds dwaling is, daar sal sy aktiwiteite ook wortel skiet en sal die dwaling steeds meer daardeur versterk word. En dat daar dwaling vir u mense aangebied word, volg daaruit, dat daar steeds weer ligwesens op die voorgrond geplaas word, terwyl hy alleen sy invloed sou moes aanwend om die mense alleen tot My, as die goddelike Verlosser, te lei, omdat hy weet in watter boeie hulle hulleself bevind en smag om slegs verlossing te kan vind deur My in Jesus Christus. Sulke verskynings het egter steeds tot gevolg, dat die verering van My liggaamlike moeder `n ongewone oplewing ondergaan - wat egter slegs die wens van My teenstander is, omdat die mense vir hulle vreemde gode skep om dié te aanbid.

Daar is `n uitgebreide stelsel van leuens opgebou waarvan die mure steeds meer versterk word, wat egter slegs deur die suiwer waarheid, wat uit My na die aarde gestuur word, vernietig kan word. En wie nou begeer om in die waarheid te wandel, die sal ook alles duidelik insien en in staat wees om die leuen van die waarheid te onderskei. Hy sal My van nou af aan self aanroep om duidelikheid, en Ek sal waarlik nie die waarheid van hom weerhou nie. 

AMEN 

Elke mens moet vir homself uit sy kennis die gevolgtrekking maak 

B.D. 8796 - 2 April 1964

Onthou goed dat niks uiterlik by My geld nie, dat Ek slegs daaraan waarde heg wat uit die diepste van die hart opstyg. Sodra u glo om My te eer deur formele handelinge, hou u daar `n soort afgodediens na waarvan u u lewe wel moet losmaak, om u dan inniger met My te verenig, om My aanwesigheid in u hart moontlik te maak, wat volkome onafhanklik is van uiterlike vorm en gebruike en juis daarom slegs daar kan plaasvind waar slegs die hart spreek.

Ek sê steeds weer vir u dat u die suiwer leer van Jesus misvorm het, dat u dit vervleg het met mensewerk en aan die mensewerk nou groter betekenis heg as aan My evangelie, wat maar net die twee gebooie van die liefde omvat. Want net hy wat in die liefde leef, staan ook in vir My leer. U kan dus alle menslike verpligtinge wat u aan My evangelie toegevoeg het, hoe nougeset nakom, maar as die liefde wat Ek u leer nie in u is nie, dan is die handelinge heeltemal waardeloos. Dit bring aan u siel nie die geringste voordeel nie, maar dit bring u mense op `n sodanige manier in die war dat u glo - om u plig na te gekom het.

Maar net daaroor is elke pligmatige handeling volledig waardeloos, omdat dit die menslike wil uitsluit. En al word ook vrywillig aan die menslike verpligtings aandag gegee, dan kan dit tog nie die seën in haar dra wat `n enkele werk van liefde in haar het nie. Wie egter innige liefde vir My voel, die bied My ook al sy gedagtes aan, hy hou innige samespraak met My en hy kan dit ook altyd en oral - want hy het geen bepaalde omgewing daarvoor nodig nie - aangesien dit hom baie eerder van sy innige gedagtes tot My weerhou. 

Wie onwetend is, en ook daarvolgens handel, hy is dan ook te verontskuldig deur sy onwetendheid. Wie egter in die besit van die waarheid is, wie weet hoe waardeloos uiterlike handelinge en gebruike vir My is, in die besonder as hulle daartoe dien om die mense in hulle denke op `n dwaalspoor te bring, moet ook sy bes doen om hom daarvan vry te maak. Hy sal al die innerlike belewe en alle insigte benut om in die liefde te werk en daardeur word sy band met My, wat tog slegs in die hart tot stand gebring kan word, steeds inniger.

Ek het wel self My kerk op aarde gestig, wat op die rots van die geloof opgerig is, maar Ek het geen uiterlike organisasies gestig nie. En dat hierdie organisasies nie in die korrekte verhouding tot My staan nie, kan mense al net daaruit verstaan dat hulle hulleself alleen na die buitekant toe, uiterlik, probeer waar maak, dat hulle egter die innerlike van die mens totaal onaangeroer en onbevredig laat - wanneer hulle op soek is na My en die suiwer waarheid. My woord alleen moes die inhoud uitmaak van `n gemeenskap, en vanuit My woord moet die mense die gebooie oor die liefde vervul. En deur die liefde kom hulle dan ook tot `n lewende geloof en daardeur dus tot die innigste band met My. Dan sal hulle lede word van die kerk wat Ek self op aarde gegrondves het. 

Ek probeer nou om die waarheid aan alle mense te laat toekom, maar slegs min neem dit aan. Maar wie haar aanneem, kom ook gou tot `n diepe kennis en hieruit moet hy sy gevolgtrekking trek, want niemand kan twee meesters dien nie. Maar as daar nou een organisasie opgerig is wat met die kennis in teenspraak is, dan het dit ook kennelik onder invloed van My teenstander ontstaan; wat duidelik aangetoon word deur elke uiterlike vertoon daarvan. Want dit leen hom daartoe om `n verkeerde voorstelling van My eintlike Wil te laat ontstaan, en daarom moet ook elkeen wat kennis geneem het, hulle van die werk van My teenstander losmaak. 

Wie die waarheid wat Ek hom laat toekom, nie kan aanneem vanweë sy eie liefdeloosheid of sy geringe graad van rypheid nie, die sal begryplikerwys ook nie sy dwaling wil opgee nie. Vir die ingeligte is die dwaling egter in te sien, en dwaling is dwaalleer - dus die werk van My teenstander. En wanneer die ingeligte dan tog hierdie wêreldlike eise nakom, dan is dit geen “godsdiens” nie, maar alleen `n suiwer wêreldlike aangeleentheid, wat rekening hou met die medemens - wat ewenwel ook tot die waarheid gebring is, maar nie in hulle dwaling gesterk moet word nie.

Dit is wel moeilik om teen `n tradisie in te gaan en dit sal ook nouliks nog slaag, want slegs weiniges, waarvan die verlange na die waarheid nog ongewoon sterk is - sal hulle vrymaak. Ek self kan egter geen kompromie aangaan nie. Ek kan u slegs duidelik uitsluitsel gee oor dwaling en waarheid en u moet dan self beslis - en u beslissing dan bewys.

Bedink steeds dat dit `n buitengewone barmhartigheidsgawe is - u moet die suiwer waarheid bekendmaak, dat iedereen goed van die barmhartigheidsgeskenk kan gebruikmaak, dat dit egter weereens `n groot daad van liefde van My kant is as My Gees so luid in `n mens spreek, dat hy tot insig kom, dat Ek, ooreenkomstig sy wil wat die waarheid ken, hom ook die waarheid kan laat toekom. En die barmhartigheidsgeskenk moet ook benut word, deurdat die mens nou die waarheid aanneem en dit ook verkondig teenoor hulle wat nog gebonde is aan tradisionele of organisatoriese voorskrifte. Eers wie daarvan vry is, is ook vry van My teenstander, aangesien die gevaar andersins tog nog steeds bestaan, dat die teenstander hom probeer terugwen, dat hy sy wil verswak, ofskoon Ek geen mens meer aan hom oorlaat wat hom eenmaal aan My oorgegee het nie. Want Ek staan geen mens, wat eenmaal ernstig vir My gekies het, meer af aan My teenstander nie.

AMEN 

Die opdrag om teen dwaalleringe op te tree 

B.D. 8832 - 19 Julie 1964

Dit is u opdrag om teen die dwaalleringe te stry en Ek gee u die mededeling so, dat dit vir alle mense duidelik te begryp is - sodat hulle self die dwaasheid kan insien van dit wat vir hulle uiteengesit word, as hulle daartoe bereid is. My sorg geld almal wat al `n bietjie twyfel. En daar is vir My baie daaraan geleë om die waarheid aan hulle oor te bring. Aan hulle egter, wat hulle nie wil losmaak van die dwaalleringe van hulle kerk nie, kan die suiwer waarheid ook gebring word, maar hulle sal dit nie kan insien nie, omdat hulle geen verlange na die waarheid het nie.  

Maar tog is dit goed as hulle u opvattings leer ken en daardeur te wete kom dat niks tot rypheid van hulle siel bydra wat die liefde nie as beginsel het nie. En solank u nog heeltemal vry kan spreek, moet u daarvan gebruik maak en ook heeltemal openlik spreek. U moet u standpunt bepaal teenoor die dwaalleringe en steeds vas glo en benadruk, dat Ek self die Gewer van die waarheid is, dat u met My gawes werk, wat u ook die reg gee om daarvoor op te kom. Want dit is `n gawe van Bo af waarmee u werk en wat uit homself al die krag het om aan die mens, wat hom nie daarteen verset nie, insig te skenk.

En as u slaag om die mense in kennis te stel van hulle dwaling, dan is `n begin gemaak om die dwaling te oorwin, want die kennis daaroor sal hulle tot twyfel aanspoor en as hulle geloof eenmaal daarmee geskok is - dan is al baie gewen. Die suiwer waarheid skenk die suiwerste lig aan hom, maar ook alleen aan hom wat haar ernstig begeer, en hy sal hom ook nie vir hierdie uitlegging afsluit nie. Daarom is dit My bedoeling om hom te help wat daarvoor oopstaan.

Daar is nog baie mense wat hulle nie tevrede stel met die tradisionele geestelike opvattings wat hulle aangebied word nie, wat egter tog glo dat daar `n Godheid bestaan wat hulle lewe gee, wat ook daarvoor sorg dat die mense hulle doel kan bereik wat hulle vir hulle aardse lewe gestel het; wat ook oortuig is dat daar maar een waarheid is, en dat dit dus van Hom moet uitgaan; en dat dit die Ewige Waarheid self is. Sodra hulle dus insig het, sal dit ook maklik wees om vir hulle kennis te laat toekom. Want hulle verset hulle nie lank om die waarheid aan te neem wanneer hulle besef dat dit van Hom kom nie, wie daartoe geregtig is. Daarom moet u elke dwaling meedoënloos aan die lig bring, want dwaling is nie geskik om mense tot saligheid te bring nie. Hulle sal inteendeel geen seën daarvan ondervind nie, omdat hulle, as hulle die moontlikheid gebied word, die suiwer waarheid verwerp. 

Wat dus van My af aan u gebied word, is ook bestem om verbrei te word. Maar dit sal aan u oorgelaat word hoe, en in watter vorm u die geestelike goed aan die mense gaan aanbied, want elke mens reageer anders. Maar - wat u sal doen om die waarheid aan die mense bekend te maak - sal deur My geseën word. 

AMEN
